
  ...  ወደ ገጽ 4 ዞሯል

ከሦስት ሺህ በላይ ...  ወደ ገጽ 4 ዞሯል

በሀገር በቀል እውቀት ...  ወደ ገጽ 4 ዞሯል

ከተረጂነት ለመላቀቅ ...  ወደ ገጽ 4 ዞሯል

ገጽ  4

አዲሱ ገረመው 

አዲስ አበባ፡- በሀገር አቀፍ ደረጃ ከተረጂነት 
ለመላቀቅ እያንዳንዱ ዜጋ ቢያንስ የአንድ ሙያ ባለቤት 
እንዲሆን መንግሥት አቅጣጫ አስቀምጦ እየሠራ 

መሆኑ ተገለጸ። 14ኛው የቴክኒክና ሙያ ሳምንት 
የፓናል ውይይት በዓድዋ ድል መታሰቢያ ተካሂዷል።

የአዲስ አበባ ከተማ አስተዳደር ሥራና ክህሎት 
ቢሮ የቴክኒክና ሙያ ሳምንት አካል የሆነው የፓናል 
ውይይት “ቴክኒክና ሙያ ለዘላቂ ልማት” በሚል መሪ 

ከተረጂነት ለመላቀቅ እያንዳንዱ ዜጋ 
ቢያንስ የአንድ ሙያ ባለቤት ሊሆን ይገባል

ሃሳብ በዓድዋ ድል መታሰቢያ ትናንት አካሂዷል።
በመድረኩ ላይ ንግግር ያደረጉት የሥራና ክህሎት ሚኒስትር 

ዴኤታ ተሻለ በሬቻ(ዶ/ር)፤ የቴክኒክና ሙያ ሥልጠና በባህሪው 
የተግባር ስልጠና በመሆኑ በሥራ ቦታ መሰጠት እንዳለበትና 

 ለምለም መንግሥቱ

‹‹ለሦስት ዓመታት በዘለቀው የሰላም እጦት ዘግናኝ 
ነገሮች ተፈጽመዋል። ብር ካላመጣህ ተብሎ ሰው 
ይገደል ነበር። በዚህ አስቸጋሪ ሁኔታ ውስጥ የኮሚቴ 
አባል ለመሆን ያስፈራም ነበር። 

በደቡብ ምዕራብ ኢትዮጵያ ሕዝቦች ክልል ሸካ 
ዞን ቴፒ ከተማና የኪ ወረዳ ውስጥ አጋጥሞ የነበረውን 
የሰላም መደፍረስ ለመፍታትና ሰላምን ለማስፈን 
በተዋቀረው ሰላም አፈላላጊ ኮሚቴ ውስጥ ሲሠሩ 
ከነበሩት መካከል አንዱ አቶ ታፈሰ ታደሰ ናቸው። 

ሰው አላግባብ ከሚገደልና አካባቢውንም ለቅቆ 
ከሚሄድ እኔ ሞቼ ሌላው መትረፍ አለበት ብዬ አምኜበት 
ነው የሰላም አፈላላጊ ኮሚቴ አባል ለመሆን ፈቃደኛ ሆኜ 
ወደ ሥራ የገባሁት የሚሉት አቶ ታፈሰ፤ ሌሎች የኮሚቴ 
አባላትም በተመሳሳይ ስሜት ነው የተቀበሉት ብለዋል።

አቶ ታፈሰ እንደገለጹት፤ የሰላም አፈላላጊ ኮሚቴ፤ 
የሀገር ሽማግሌዎች፣ የሃይማኖት አባቶች፣ የተለያየ 
ብሔር ያላቸው የኅብረተሰብ ክፍሎች የተካተቱበት 
ሲሆን፤ ኮሚቴው መሳሪያ ታጥቀው ጫካ የገቡ ኃይሎችን 

በሀገር በቀል እውቀት ሰላሙን ያረጋገጠው ሸካ ዞን

ሄለን ወንድምነው

አዲስ አበባ፡- የመልካም አስተዳደርና 
የፍትህ ጥያቄ ያላቸው ከሦስት ሺህ በላይ 
የከተማዋ ነዋሪዎች  በከንቲባ ችሎት ምላሽ 
አግኝተዋል ሲሉ የደሴ ከተማ ከንቲባ አቶ 
ሳሙኤል ሞላልኝ ገለጹ። ችሎቱ ሕዝብና 

- ችሎቱ ሕዝብና መንግሥትን 
ለማቀራረብ ከፍተኛ አስተዋጽኦ አበርክቷል

በክልሉ
 እያደገ የመጣውን የአፈር አሲዳማነት 

ለመከላከል የተለያዩ አማራጮች 
ተግባራዊ እየተደረጉ ነው

 ሼህ አህመድ ሽበሺ፤ አቶ ታፈሰ ታደሰ፤

ከሦስት ሺህ በላይ 
የከተማዋ ነዋሪዎች 

በከንቲባ ችሎት ምላሽ 
አግኝተዋል

አቶ ሳሙኤል ሞላልኝ

ታደሠ ብናልፈው

አዲስ አበባ፡- በኢትዮጵያ ብሔር ብሔረሰቦች 
የሚመገቧቸው ባህላዊ ምግቦች በሆቴሎች የምግብ ዝርዝር  
ውስጥ ተካተው ለአገልግሎት  እንዲውሉ እየተሠራ ያለው 
ሥራ የቱሪዝም ፍሰቱን የሚያሳድግ ነው ሲል  የቱሪዝም 
ማሰልጠኛ ኢንስቲትዩት አስታወቀ፡፡

  የቱሪዝም ማሰልጠኛ ኢንስቲትዩት ምክትል 
ዳይሬክተር አቶ ይታሰብ ስዩም ለኢትዮጵያ ፕሬስ 
ድርጅት እንደተናገሩት፤ በኢትዮጵያ  ብሔር ብሔረሰቦች 
የሚመገቧቸው ባህላዊ ምግቦች በሆቴሎች የምግብ 
ዝርዝር ተካተው ለአገልግሎት  እንዲውሉ እየተሠራ ያለው 
ሥራ የቱሪዝም ፍሰቱን የሚያሳድግ ነው፡፡

“በሀገሪቱ ከሰማንያ በላይ ብሔር ብሔረሰቦች  
ይገኛሉ፤ እያንዳንዳቸው የየራሳቸው የአመጋገብ ሥርዓት 
አላቸው፤ የአመጋገብ ሥርዓታቸውን የሚገልጹ  ባህላዊ 
ምግቦች  አሠራራቸውን  በጥናት  አስደግፎ  በሆቴሎች 
የምግብ ዝርዝር ውስጥ እንዲካተቱ ለማድረግ እየተሠራ 
ያለው ሥራ  የቱሪዝም ፍሰቱን ይበልጥ እንዲያድግ 
ያደርገዋል” ብለዋል፡፡

በሀገሪቱ የቱሪዝም  ዘርፍ ላይ ቱሪስቶች የኢትዮጵያን 
የተለያዩ ባህላዊ ምግቦች የመጠቀም ፍላጎት  እያደገ 
ነው  ያሉት አቶ ይታሰብ፤ የቱሪስቶችን ባህላዊ ምግብ  
የመጠቀም ፍላጎት አሁን ካለው ይበልጥ ለማሳደግ 
በሆቴሎች የምግብ ዝርዝር ውስጥ እንዲካተቱ ማድረግ 
ያስፈልጋል  ሲሉ ተናግረዋል፡፡

 አንድ ባህላዊ ምግብ ለቱሪስቶች በተዋወቀ ቁጥር፤ 
ጎብኚዎች ምግቡ የመጣበትን አካባቢ  የመጎብኘት ፍላጎት 
እንዲያሳዩ ያደርጋል  ያሉት አቶ ይታሰብ፤ በአካባቢው 
የቱሪዝም ፍሰት  ተፈጠረ ማለት የቱሪዝም ፍሰቱን ይበልጥ 
ከማሳደግ በተጨማሪ ለሥራ አጥ ወጣቶች የሥራ እድል 
ይፈጥራል ሲሉ  ገልጸዋል፡፡

ባህላዊ ምግቦችን አሠራርና  አዘገጃጀት በሰነድ 
ሰንዶ በሆቴሎች የምግብ ዝርዝር ውስጥ  ለማካተት 
እየተሠራ  ያለው ሥራ  በትኩረት  እየተሰራበት ቢሆንም፤ 
ሁሉንም ባህላዊ ምግቦች አጥንቶ በምግብ ዝርዝር ውስጥ 
ለማስገባት  እንዳይቻል የሚያደርግ  የበጀት ውስንነት 
መኖሩን ጠቁመዋል፡፡

“ዜጎች ያገኙትን ምግብ ብቻ የሚመገቡበት ሳይሆን 
ለጤናቸው ተስማሚ የሆኑ ምግቦችን  መርጠው 
የሚመገቡበት ጊዜ ላይ ተደርሷል፤   ባህላዊ ምግቦች 
ለጤንነት ተስማሚና ተመራጭ በመሆናቸው በማህበረሰቡ  
ዘንድ ከፍተኛ ፍላጎት እየታየ ነው” ብለዋል፡፡

በሀገር ውስጥ የሚገኙ ሆቴሎች  የምግብ ዝርዝር 
ውስጥ  የህንድና የቻይና ምግቦች ይገኛሉ፤  የሀገሪቱ 
አንዳንድ ባህላዊ ምግቦች   አይገኙም፤ እንዲገኙና ለዓለም 
እንዲተዋወቁ እየተሠራ ነው ሲሉ ገልጸዋል፡፡

አንዳንድ ሆቴሎች ባህላዊ ምግቦችን በምግብ 
ዝርዝራቸው  ውስጥ እንዲካተቱ የማድረግ ሥራ 
ሠርተዋል፤ ቀሪዎችም በምግብ ዝርዝራቸው ውስጥ 
እንዲያካትቱ ለማድረግ  እየተሠራ ነው ብለዋል፡፡

የሚታወቁ ባህላዊ ምግቦች ይበልጥ እንዲታወቁ፣ 
የማይታወቁት ታውቀው ለትውልድ እንዲተላለፍ 
ለማድረግ  ከክልል ባህልና ቱሪዝም ቢሮዎች ጋር የማጥናትና 
በሰነድ የመሰነድ ሥራ እየተሠራ ነው፤ ተጠናክሮም 
ይቀጥላል  ሲሉ ም/ዋና ዳይሬክተሩ አመላክተዋል፡፡

 አቶ  ይታሰብ ስዩም

ባህላዊ ምግቦችን
 በሆቴሎች የምግብ ዝርዝር 

ለማካተት  የሚሠራው  
ሥራ የቱሪዝም ፍሰቱን 

የሚያሳድግ ነው

ታደሠ ብናልፈው

አዲስ አበባ፡- ማዕከላዊ ኢትዮጵያ ክልልን 
የቱሪዝም መዳረሻ ለማድረግ  በጢያ ትክል ድንጋይ 
አካባቢ ሎጅ  ለመገንባት  እየተሠራ ነው ሲል ክልሉ 
አስታወቀ፡፡

የማዕከላዊ ኢትዮጵያ ክልል ርዕሰ መስተዳድር 
አቶ እንዳሻው ጣሰው ለኢትዮጵያ ፕሬስ ድርጅት 
እንደገለጹት፤ ማዕከላዊ ኢትዮጵያ ክልልን የቱሪዝም 
መዳረሻ ለማድረግ  በጢያ ትክል ድንጋይ ሎጅ  
ለመገንባት እየተሠራ ነው፡፡

ክልሉን የቱሪዝም መዳረሻና ተመራጭ ለማድረግ 
ከጢያ ትክል ድንጋይ እስከ አምበርቾ 77 ተራራ 
ድረስ ያለውን የቱሪዝም ሀብት ሎጅና የተለያዩ 
መሠረተ ልማቶችን የመገንባትና የማሟላት ሥራ  
እየተሠራ ነው ብለዋል፡፡

የጢያ ትክል ድንጋይን ለቱሪዝም ክፍት 
ለማድረግ ቦታውን የሚመጥን ሎጅ መገንባት 
ያስፈልጋል ያሉት ርዕሰ መስተዳድሩ፤ እስካሁን 
ድረስ የፕሮጀክት የዲዛይን ሥራ ተጠናቋል ሲሉ 
ተናግረዋል፡፡

በኢትዮጵያ የቱሪዝም መስህብ  ከሆኑት ጥንታዊ 
ቦታዎች  ውስጥ አንዱ የጢያ ትክል ድንጋይ ነው 
ያሉት አቶ እንዳሻው፤ የጢያ ትክል ድንጋይን  
የሚመጥን  ሎጅ ለመገንባት ፕሮጀክት ተቀርፆ  
በትኩረት እየተሠራበት  ነው ሲሉ ገልጸዋል፡፡

ክልሉ ጢያ ትክል ድንጋይን፣ የተፈጥሮ ሀብቶችን 
ማለትም የተለያዩ ሀይቆች፣ ተራራዎችና ሌሎች 
የተፈጥሮ ፀጋዎችን  የታደለ ቢሆንም፤ የታደለውን 
የተፈጥሮ ሀብትና ታሪካዊ ቦታዎችን ተጠቅሞ ምቹ 
የቱሪዝም መዳረሻ  እንዲሆኑ በማድረግ  በኩል 

በጢያ ትክል ድንጋይ አካባቢ ሎጅ ሊገነባ ነው

ዳግማዊት አበበ 

አዲስ አበባ፡- የመዲናዋ ወጣቶች የሃሳብ ልዩነት 
ቢኖራቸውም  የአዲስ አበባን ብሎም የሀገርን  ሰላም 
ለማረጋገጥ  በአንድነት መሳተፍ ይኖርባቸዋል ሲል አዲስ 
አበባ ብልጽግና ፓርቲ ጽህፈት ቤት አስታወቀ፡፡

“የሰላም፣ ባህልና አመለካከትን የመገንባትና 
የመምራት ክህሎት” በሚል መሪ ሃሳብ የመዲናዋን ሰላም 
ማረጋገጥ ላይ ያተኮረ ስልጠና ለአዲስ አበባ ወጣቶች 
ሰሞኑን  ተሰጥቷል።

በአዲስ አበባ ብልጽግና ፓርቲ ጽህፈት ቤት የፖለቲካ 
ዘርፍ ኃላፊና የጽህፈት ቤቱ ምክትል ኃላፊ አቶ አለማየሁ 
እጅጉ በወቅቱ እንደገለጹት፤ ባለፉት ዓመታት እንደ 
ሀገር በሰላም ዙሪያ በርካታ ሥራዎች ሲሠሩ ቆይተዋል። 

ወጣቶችም የከተማዋን ሰላም ለማረጋገጥ በአንድ ፓርቲ 
ሳይወሰኑ ሲያበረክቱ የነበረው ሚና ከፍተኛ ነው።

ወጣቶችም ትውልድ በአንድ ፓርቲ ሳይወሰን 
ለከተማዋ ሰላም መረጋገጥ ከፍተኛ ሚና ሲያበረክት 
መቆየቱን የገለጹት አቶ አለማየሁ፤ ይህም ቀጣይነት 
ሊኖረው እንደሚገባ ጠቅሰዋል፡፡

የመዲናዋ ወጣቶች ያሉባቸውን ፈተናዎች አልፈው 
አዲስ አበባ አሁን ያለችበትን ገጽታ እንድትይዝ 
አስችለዋታል ያሉት አቶ አለማየሁ፤ በቀጣይም ወጣቱ 
የሃሳብ ልዩነት ቢኖረውም በሰላም፣ በልማት እንዲሁም 
በበጎ ተግባራት ላይ በአንድነት መሳተፍ ይኖርበታል 
ብለዋል።

የአዲስ አበባ ብልጽግና ፓርቲ ወጣቶች ሊግ ጽህፈት 
ቤት ኃላፊ አቶ መለሰ አባተ በበኩላቸው፤ ስልጠናው 

ወጣቶች የከተማዋን አልፎም  የሀገርን ሰላም ለማረጋገጥ 
ምን ማድረግ እንደሚኖርባቸው ግንዛቤ የሚፈጥር 
መሆኑን ተናግረዋል።

ኢትዮጵያ ከለውጡ በኋላ በተለዋዋጭ የግጭት 
ሂደት ውስጥ ያለፈች ቢሆንም፤ መንግሥት የተለያዩ 
ሪፎርሞችን በማድረግ  በተሠሩ ሥራዎች ተጨባጭ 
ውጤት ማስመዝገብ ተችሏል  ያሉት አቶ መለሰ፤  
የሀገሪቱን ብልጽግና ለማረጋገጥም የወጣቶች ሚና 
ከፍተኛ በመሆኑ ይህ ስልጠና አስፈልጓል ብለዋል።

መንግሥት ሁሉንም የሃሳብ ልዩነቶች በንግግር 
ለመፍታትና ዜጎች ሰላም አማራጭ እንዲኖራቸው 
ለማድረግ ጥረቶችን እያደረገ መሆኑን ጠቁመው፤ 
ወጣቱም ሰላምን በማረጋገጥ ረገድ ለሰላም ዘብ መቆም 
እንደሚኖርበት ተናግረዋል፡፡

የተሠራ ሥራ አለመኖሩን ጠቁመው፤ አሁን  ክልሉን 
የቱሪዝም  መዳረሻ ለማድረግ የተለያዩ ፕሮጀክቶች 
እየተሠሩ ነው ሲሉ አብራርተዋል፡፡

ማዕከላዊ ኢትዮጵያ ክልል ያለውን የቱሪዝም ሀብት 
አሟጦ  በመጠቀም ለዜጎች የሥራ እድል ለመፍጠርና 
ክልሉ ከዘርፉ  ማግኘት  የሚገባውን ገቢ እንዲያገኝ  
ለማድረግ  እየተሠራ ነው ሲሉ ተናግረዋል፡፡

ክልሉ የጢያ ትክል ድንጋይ፣ የተፈጥሮ ሀብቶች 
በተጨማሪም የማይዳሰሱ  የቱሪዝም  መስህቦች 
ማለትም የሀዲያ፣ የጉራጌ፣ የከምባታና  የሌሎች ብሔር 
ብሔረሰቦች ባህል፣ እሴት፣ የመስቀል በዓል የመሳሰሉ 
አሉ ያሉት አቶ እንዳሻው፤ ክልሉ ያሉትን የማይዳሰሱ 

የቱሪስት መስህብ ለሕዝብ ክፍት እንዲሆኑ የማድረግ 
ሥራ  እየሠራ ነው ሲሉ ገልጸዋል፡፡

በማዕከላዊ ኢትዮጵያ  ክልል የቱሪዝም መዳረሻ  
ለጎብኚዎች ምቹና ብቁ  በማድረግ የማህበረሰቡን  
ኢኮኖሚያዊና ማህበራዊ  አቅም ለማሳደግ ትኩረት 
ተሰጥቶ ከፍተኛ እንቅስቃሴ እየተደረገ ነው ሲሉ 
ተናግረዋል፡፡

ክልሉ ከአዲስ አበባ ከተማ ያለው ርቀት ቅርብ 
በመሆኑ የመጎብኘት እድሉ ሰፊ ነው ያሉት ርዕሰ 
መስተዳድሩ፤ ያልተነካ የቱሪዝም ዘርፉን በመንካት 
ለማሳደግ እየተደረገ ያለው ሥራ ተጠናክሮ ይቀጥላል 
ሲሉ ጠቁመዋል፡፡

ወጣቶች የሃሳብ ልዩነት ቢኖራቸውም  የመዲናዋን ሰላም 
ለማረጋገጥ  በአንድነት ሊሳተፉ ይገባል

 አቶ አለማየሁ እጅጉ  አቶ መለሰ አባተ



ዜና

ገጽ 3አዲስ ዘመን   ማክሰኞ ሰኔ 18 ቀን 2016 ዓ.ም

የኮሪደር ልማቱ 
ትልቅ የመፈጸም ብቃት የታየበት መሆኑን ከንቲባ አዳነች ገለጹ

በጋዜጣው ሪፖርተር

አዲስ አበባ፡- የኮሪደር ልማት ሥራችን ትልቅ 
የመፈጸም ብቃት የታየበት፣ ለየት ያለ የሥራ ባህል 
የተተገበረበት እና አዳዲስ የመሠረተ ልማት አገልግሎቶችን 
ለከተማችን ያስተዋወቅንበት ነው ሲሉ የአዲስ አበባ 
ከንቲባ አዳነች አቤቤ ገለጹ።

ከንቲባዋ በማህበራዊ የትስስር ገጻቸው ባስተላለፉት 
መልዕክት ከሜክሲኮ እስከ ሳርቤት ያለው የኮሪደር ልማት 
ሥራ አፈጻጸም ያለበትን ደረጃ ገምግመናል ብለዋል።

ከጥቂት የእርማት ሥራዎች በስተቀር የተጠናቀቀ 
ሌላኛው የኮሪደር ልማት ሥራ መሆን ችሏል ሲሉም 

ገልጸዋል።
የኮሪደር ልማት ሥራችን ትልቅ የመፈጸም ብቃት የታየበት፣ 

ለየት ያለ የሥራ ባህል የተተገበረበት መሆኑንም ጠቅሰዋል።
አክለውም የኮሪደር ልማቱ ትብብር እና የመሠረተ 

ልማት ቅንጅት የተሻሻለበት፣ በርካታ በከተማዋ ውስጥ 
ያልነበሩ አዳዲስ የመሠረተ ልማት አገልግሎት እና 
ስታንዳርዶችን በአይነት፣ በጥራትና በውበት ለከተማችን 
ያስተዋወቅንበት 

ለከተማችንና ለሀገራችን ትልቅ ብስራት ነው ሲሉም 
ገልጸዋል።

የከተማዋን ስታንዳርድ ለማስጠበቅ እና ለእግረኛ 
መተላለፊያነት እንዲውል ሕንፃችሁን በማፍረስ እና 

በሰጠናችሁ ስታንዳርድ መሠረት እድሳት ያደረጋችሁ 
ተቋማት፣ የቤትና ሕንፃ ባለቤቶች እንዲሁም በተለያየ 
መንገድ በሥራው ላይ ለተሳተፋችሁ እና ለተባበራችሁ 
አካላት ሁሉ ምስጋናችን ይድረሳችሁ ነው ያሉት።

ከንቲባ አዳነች በመልዕክታቸው የከተማችን ነዋሪዎች 
መንገዶቹን በምንሠራባቸው ጊዜያት ለነበረው የትራፊክ 
መጨናነቅ እና ለተፈጠሩ መጠነኛ ውጣውረዶች 
ቅር ሳትሰኙ ላሳያችሁን ትዕግስትና ማበረታቻ ከልብ 
ላመሰግናችሁ እወዳለሁ ብለዋል።

ይህንን እና ሌሎቹንም ኮሪደሮች በቀሪ ጊዜያት ውስጥ 
አጠናቅቀን ለሕዝባችን አገልግሎት እንዲውሉ የምናደርግ 
ይሆናል ሲሉም መልዕክታቸውን አስተላልፈዋል።

ማርቆስ በላይ 

አዲስ አበባ፡- የዲጂታል  ኮሙኒኬሽን ሥርዓቱ 
ለሀገር ዕድገትና ልማት አዎንታዊ ውጤት ሊያመጣ 
በሚችል መልኩ ሊቃኝና ሊመራ እንደሚገባ ተገለጸ፡፡

የኢንፎርሜሽን መረብ ደህንነት አስተዳደር በሳይበር 
ደህንነትና ተያያዥ ጉዳዮች ዙሪያ ለሕዝብ ተወካዮች 
ምክር ቤት  አባላት ያዘጋጀው የውይይት መድረክ ትናንት 
ተካሂዷል።

በሕዝብ ተወካዮች ምክር ቤት የውጭ ግንኙነትና 
ሰላም ጉዳዮች ቋሚ ኮሚቴ ሰብሳቢ  ዲማ ነገዎ (ዶ/ር) 
እንደገለጹት፤ የዲጂታል  ኮሙኒኬሽን ሥርዓታችን 
ለሀገር እድገትና ልማት አዎንታዊ ውጤት ሊያመጣ 
በሚችል መልኩ ሊቃኝና ሊመራ ይገባል፡፡

ሀገራዊ ለውጡን ተከትሎ የዲጂታል መሠረተ 
ልማትን ማስፋፋትና የተጠቃሚዎችን ቁጥር ማሳደግ 
ተችሏል ያሉት ዶክተር ዲማ፤ ሪፎርሙን ተከትሎ በሀገር 
በቀል ኢኮኖሚው ትኩረት ከተሰጣቸው የልማት ዘርፎች 
መካከል የኢንፎርሜሽን ቴክኖሎጂ መሠረተ ልማትን 
ማስፋፋት አንዱ ነው ብለዋል፡፡

ዲጂታል ኢትዮጵያን እውን ለማድረግ በአገልግሎት 
ሰጪ ተቋማት የተሰራው ሥራ አመርቂ ውጤት 
ማስመዝገቡን ጠቅሰው፤ የሀገርን መረጃ ደህንነት 
ማስጠበቅ ከመንግሥት ተግባሮች አንዱና ዋነኛው ጉዳይ 
ነው ብለዋል፡፡

ሀገራዊ ልማትና ቴክኖሎጂ ከፍተኛ ቁርኝት ያላቸው 
በመሆኑ ወቅቱ የሚጠይቀው ቴክኖሎጂ በበቂ ደረጃ 
መታጠቅ አስፈላጊ መሆኑን የገለጹት ሰብሳቢው፤ 
የሳይበር ጥቃቶች መጨመር በኢኮኖሚያዊ እድገት፣ 
ማህበራዊ መስተጋብርና  ፖለቲካዊ ጉዳዮች ላይ ከፍተኛ 
ተጽዕኖ እየፈጠረ ይገኛል ሲሉ ገልጸዋል፡፡

የዲጂታል  ኮሙኒኬሽን ቴክኖሎጂ መስፋፋት 
መንግሥታዊና መንግሥታዊ ባልሆኑ አካላት የሥራ ሂደት 
ላይ ተጽዕኖ እያሳደረ መምጣቱን ጠቅሰው፤ የዲጂታል  
ኮሙኒኬሽን ቴክኖሎጂ ሥርዓት በጥንቃቄና በአግባቡ 
ሊመራ ካልቻለ የሀገርን ጥቅም ሊጎዳ እንደሚችል 
ጠቁመዋል፡፡

በሌላ በኩል የዜጎችን የማህበራዊ ትስስር እሴት 
በመሸርሸር ኢኮኖሚያዊ፣ ማህበራዊና ባህላዊ ቀውስ 
እንደሚያስከትል በመግለጽ፤ የዲጂታል  ኮሙኒኬሽን 
ሥርዓቱ ለሀገር ዕድገትና ልማት አዎንታዊ ውጤት 
ሊያመጣ በሚችል መልኩ ሊቃኝና ሊመራ እንደሚገባ 
ተናግረዋል፡፡

ዘመኑ የሚጠይቀውን አቅም በመፍጠር ሀገራዊ 
ግንባታን ማፋጠን ለነገ ተብሎ የሚተው ጉዳይ አይደለም 
ያሉት ዶክተር ዲማ፣ የዲጂታል ቴክኖሎጂ አተገባበር 
ሥርዓትና አመራር ለመተግበር ሁሉም አካላት ሚናቸውን 
ሊወጡ ይገባል ብለዋል፡፡

የኢንፎርሜሽን መረብ ደህንነት አስተዳደር ምክትል 
ዋና ዳይሬክተር  አቶ ዳንኤል ጉታ በበኩላቸው፤ 
በዓለም አቀፍ ደረጃ የሳይበር ጥቃቶች በሀገር ደህንነት፣ 
በኢኮኖሚ መረጋጋትና በዲሞክራሲያዊ ለውጦች ላይ 
የሚያደርሱት ተጽእኖ እያደገ መጥቷል ሲሉ ገልጸዋል፡፡ 

የአሠራር ሥርዓትና አገልግሎት ወደ ዲጂታላይዜሽን 
እየተሸጋገሩ በመሆኑ የሳይበር ጥቃትም እያደገ መምጣቱን 
የጠቀሱት አቶ ዳንኤል፤ የሳይበር ወንጀለኞች ጥቃት 
ለመሰንዘር፣ መረጃ ለመስረቅ፣ አገልግሎትን ለማወክ 
ኅብረተሰቡ በመንግሥት ላይ ያለው እምነት እንዲሸረሸር 
ቀላል የማይባሉ ጫናዎችን እየፈጠሩ ይገኛል ብለዋል፡፡ 

በሀገር አቀፍ ደረጃ የሳይበር ደህንነት አቅምን 
የሚያጠናክሩና የዲጂታል መሠረተ ልማቶችን 
ደህንነት የሚያረጋግጡ የሕግ ማዕቀፎችን መቅረጽ 
እንደሚያስፈልግም ጠቅሰዋል፡፡

እያደገ የመጣውን የጥቃት መጠን ለመከላከል 
በማህበረሰቡ ላይ ተከታታይነት ያለው የግንዛቤ ፈጠራ 
ሥራን መሥራት ወሳኝ መሆኑን ገልጸዋል፡፡

የሳይበር ደህንነት ጉዳይ በመንግሥት ተቋማት፣ 
በግሉ ሴክተርና በዓለም አቀፍ አጋሮች መካከል 
ትብብርንና ቅንጅትን እንደሚጠይቅ የገለጹት አቶ 
ዳንኤል፤ የጉዳዩን አሳሳቢነት በውል በመረዳት ጊዜውን 
የዋጁ የወደፊቱን ታሳቢ ያደረጉ አዋጆች፣ ደንቦችንና 
ሌሎች የሕግ ማዕቀፎችን ተግባራዊ ማድረግ እንደሚገባ 
አሳስበዋል፡፡

የዲጂታል  ኮሙኒኬሽን 
ሥርዓቱ ለሀገር ዕድገትና ልማት 

አዎንታዊ ውጤት ሊያመጣ 
በሚችል መልኩ ሊመራ ይገባል

ልጅዓለም ፍቅሬ

አዲስ አበባ፡- በቦረና ዞን በድርቅ ምክንያት ተከስቶ 
የነበረውን ችግር ሙሉ በሙሉ ከመቅረፍ ታልፎ 
በተሠሩ የግብርና ሥራዎች የተለያዩ ምርቶች ወደ 
ማዕከላዊ ገበያ ማቅረብ መቻሉን የቦረና ዞን አስተዳደር 
አስታወቀ።

የኦሮሚያ ክልል የግብርና ቢሮ ኃላፊ አቶ ጌቱ 
ገመቹን ጨምሮ ሌሎች የቢሮው ከፍተኛ የሥራ 
ኃላፊዎች  በኦሮሚያ ክልል ቦረና ዞን በመገኘት የግብርና 
ልማት እንቅስቃሴን ጎብኝተዋል።

የቦረና ዞን አስተዳዳሪ አቶ አብዱሰላም ዋሪዎ በዚሁ 
ጊዜ እንደገለጹት፤ በዞኑ በድርቅ ምክንያት ተከስቶ 
የነበረውን ችግር ከመቅረፍ በተጨማሪ  ለማዕከላዊ 
ገበያ ምርት ማቅረብ ችለዋል።

በዞኑ የተለያዩ የግብርና የልማት ሥራዎች 
በትኩረት በመሠራታቸው ከድርቅ በመላቀቅ ከ128 
ሺህ ሄክታር መሬት በላይ ማልማት ተችሏል ያሉት ዋና 
አስተዳዳሪው፤ከዚህም ከፍተኛ ምርት እንደሚጠበቅ 
ተናግረዋል፡፡ 

አቶ አብዱሰላም አክለውም፤ የቦረና ዞን በክልሉ ካሉ 
አርብቶ አደር ዞኖች አንዱ ሲሆን፤ ለአምስት ተከታታይ 
የዝናብ ወቅቶች ዝናብ ባለማግኘቱ ኅብረተሰቡ ለከፋ 
ችግር ተጋልጦ የተለያዩ የሰብዓዊ ድጋፎች ሲደረግለት 
መቆየቱን አስታውሰዋል፡፡

እንደ አቶ አብዱሰላም ገለጻ፤ ዞኑ የነበረበትን ችግር 
ተቋቁሞ ከሰባት ሺህ ኩንታል በላይ ጤፍ እንዲሁም 
ፍየሎችን ለገበያ አቅርቧል፡፡ ድርቅ በሚያጋጥምበት 
ጊዜ አርብቶ አደሩ ከእርዳታ ጠባቂነት ወጥቶ እንዴት 
እራሱን መቻል አለበት በሚል አቅጣጫ ተቀምጦ ሲሠራ 
በመቆየቱ ምርትና ምርታማነትን ማሳደግ ተችሏል፡፡

አቶ አብዱሰላም፤ ድርቅ ተመልሶ ቢከሰት 
ተጨማሪ ጉዳት እንዳያስከትል ዘላቂ የልማት ሥራዎች 
መሠራታቸውን ጠቅሰው፤ በፊና ፕሮጀክት ከተጀመሩ 
14 የውሃ ግድቦች አስር የሚሆኑት ተጠናቀው ወደ 
አገልግሎት ገብተዋል ብለዋል፡፡

በተጨማሪም ቀሪ አራት ግድቦችን እስከ ሰኔ ወር 
መጨረሻ አጠናቆ  ወደ አገልግሎት ለማስገባት እየተሠራ 
መሆኑን ጠቁመዋል፡፡

የኦሮሚያ ክልል ግብርና ቢሮ ምክትል ኃላፊ  አቶ 

በሪሶ ፈይሳ በበኩላቸው፤ ዞኑ ከእርዳታ ጠባቂነት  ተላቆ 
ምርታማነቱን ማረጋገጥ ችሏል ያሉ ሲሆን፤ ከዚህም ጎን 
ለጎን ጤፍ፣ ሰንጋ፣ ፍየል ለማዕከላዊ ገበያ እያቀረቡ 
እንደሚገኙ ገልጸዋል፡፡ 

በዞኑ በድርቅ ምክንያት ተከስቶ የነበረውን 
ችግር ለመቅረፍ በክልሉ ግብርና ቢሮ በኩል የተለዩ 
አቅጣጫዎች ለይቶ ሲሠራ እንደነበር አስታውሰው፤ 
የተለያዩ ግብዓቶች መቅረባቸውን እንዲሁም ሙያዊ 
ስልጠና መሰጠቱን ተናግረዋል፡፡

ዞኑ አሁን ላይ በከብት እርባታም ሆነ በእርሻ 
ልማት ከፍተኛ ለውጥ ማምጣት ችሎ ወደ ምርታማነት 
ተሸጋግሯል ያሉት ደግሞ የቦረና ዞን ግብርና ጽህፈት 
ቤት ኃላፊ አቶ ጃለላ ዱለቻ ናቸው፡፡

በቀጣይ ድርቅ ቢከሰት በአርብቶና አርሶ አደሩ ላይ 
ዳግም ጉዳት እንዳያደርስ የውሃ ግድብ ፕሮጀክቶች 
ከማፋጠን ጎን ለጎን ከአንድ ነጥብ ሁለት ሚሊዮን 
ሄክታር ላይ መኖ ተዘርቶ ምርቱ ወደ መኖ ባንክ እየገባ 
ይገኛል  ብለዋል፡፡

እስካሁንም ከ75 ሺህ ቶን በላይ የእንስሳት መኖ 
መከማቸቱንም ነው አቶ ጃለላ ያብራሩት፡፡

በዞኑ ድርቅ ያስከተለውን ችግር ከመቅረፍ ታልፎ  
ለማዕከላዊ ገበያ ምርት ማቅረብ ተችሏል

አቶ አብዱሰላም ዋሪዎ አቶ ጃለላ ዱለቻ  አቶ በሪሶ ፈይሳ

ዜና

በኃይሉ አበራ

መንዲ:- በኦሮሚያ ክልል ከዝናብ መብዛት ጋር 
ተያይዞ እየጨመረ የመጣውን የአፈር  አሲዳማነት 
ለማስቀረት የተለያዩ አማራጮችን በጥናት በመለየት 
ተግባራዊ የማድረግ ሥራ እየተሠራ መሆኑን 
የክልሉ ግብርና ምርምር ኢንስቲትዩት አስታወቀ፡፡ 
በጥናት ከተለዩት መካከል  አቮካዶ፣ ማንጎ፣ እና ቡና 
የመሳሰሉትን በመትከል የተሠራው ሥራ ተጠቃሽ 
መሆኑንም አስታውቀዋል፡፡

 በኦሮሚያ ግብርና ቢሮ ኃላፊ አቶ ጌቱ ገመቹ 
የተመራው ጉብኝት በወለጋ የተለያዩ ዞኖች እና 
ወረዳዎች የተለያዩ የግብርና ሥራዎች ጉብኝት 
ባካሄደበት ወቅት የክልሉ የግብርና ምርምር ምክትል 
ዋና ዳይሬክተርና የምርምር ዘርፍ ኃላፊ ዶክተር አሰፋ 
ታኣ  እንደገለጹት፤  በጉብኝቱ ወቅት ከታዩት መካከል  
በምዕራብ ወለጋ መነሲቡ ወረዳ በአፈር አሲዳማነት 
እና በምስጥ ከተጎዱ አካባቢዎች አንዱ ነው።  

ዶክተር አሰፋ  የአፈር አሲዳማነት በኦሮሚያ ክልል 
እያደገ መሆኑን ጠቅሰው፤ የዝናብ መብዛት ለዚህ   
ምክንያት መሆኑን አመክተዋል።

 አሲዳማ አፈሩን በኖራ ለማከም አንድ ዓመት 

ኖራ ከተጨመረበት ለአምስት ዓመት የአፈር ማዳበሪያ 
በመጨመር  መሬቱ ላይ ምርት ማግኘት የሚቻል 
መሆኑንም ተናግረዋል።

የኦሮሚያ ክልል ግብርና ቢሮ ኃላፊ አቶ ጌቱ 
ገመቹ በበኩላቸው፤ የአፈር አሲዳማነትን ለመከላከል 
በስፋት አቮካዶ፣ ማንጎና ቡና መትከል እንደሚገባ 
አመላክተዋል። 

የአርሶ አደሩን ገቢ ለማሳደግ አቮካዶ በአካባቢው 
ሳይንሳዊ በሆነ መንገድ እየለማ መቆየቱንም  
አስታውሰዋል።

በተለይም ከክልሉ መንግሥት በተሰጠው አቅጣጫ 
መሠረት ሀገር ውስጥ የሌሉ የተሻሻሉ ዝርያዎችን 
ከውጭ በማስገባት    እየተሠራ ነው ብለዋል። 

በክልሉ ለአቮካዶ በሚሆኑ ቦታዎች በትኩረት 
እየተሠራ ነው ሲሉም 10 ነጥብ ሁለት ሚሊዮን በላይ 
የአቮካዶ ችግኝ   በማዘጋጀት 30  ሺህ ሄክታር  መሬት 
ላይ በዚህ ዓመት የሚተከል መሆኑን አስታውቀዋል። 

በዚህ ላይ የተሠማሩ ባለሀብቶች በመንግሥት 
በኩል ማበረታቻ እየተደረገ መሆኑን አመላክተዋል። 

አቮካዶ በሦስት ዓመት የሚደርስ በመሆኑ 
ሳይንሱን ተከትሎ ከተሠራ ለሀገር ውስጥና ለውጭ 
ገበያ  ማቅረብ የሚቻል ነው።  በአቮካዶ የሚሸፈነውና 

ከውጭ ምንዛሪ የሚገኘው ገቢ በየዓመቱ እየጨመረ 
መሆኑንም ገልጸዋል። 

በአቮካዶ ላይ በትኩረት ከተሠራም በአሲዳማነት 
እና በምስጥ የተጎዳ መሬት የሚታከም መሆኑንም 
አመላክተዋል።  ቡና፣ የሻይ ቅመም አሲዳማነትን 
መቋቋም የሚችሉ ተክሎች ናቸው። 

እንዲሁም ኖራን በስፋት ማዳረስ አሲዳማ አፈርን 
ለማከም አንዱ አቅጣጫ ነው ብለዋል።  

የምዕራብ ወለጋ ዞን መነሲቡ በወረዳ አስተዳዳሪ 
ገመቺስ ሲሪቃ በበኩላቸው እንደገለጹት፤ በወረዳው 
ያለው መሬት በአሲድና በምስጥ የተጎዳ ነው።

 በመሆኑም ለኅብረተሰቡ  ግንዛቤ በመስጠትና 
ከአፈር ጥበቃው በመነሳት ከበቆሎ ወደ አቮካዶ ምርት 
በመቀየር የበለጠ ውጤት እየተገኘበት ነው።

ከአፈር ጥበቃው በመነሳትም በወረዳው 
ለመጀመሪያ ጊዜ  60 ኩንታል ያህል አቮካዶ ለውጭ 
ገበያ መቅረቡን አስታውሰዋል።

 ወረዳው  52 ያህል የገጠር ቀበሌዎች የሚገኙበት 
ሰፊ ወረዳ ሲሆን፤ በ25 ቀበሌዎች ያህል የአቮካዶ 
ክላስተር ለማስፋፋት እየተሠራ ነው።

 በቀጣይም በእነዚህ አካባቢዎች የአቮካዶ ምርት 
ለማስፋፋት  እየተሠራ መሆኑን ጠቁመዋል።

 አቶ አበበ ማሞ፤

በኢንዱስትሪ ላይ ያለውን ሥልጠናም ማጠናከር ላይ 
መሥራት እንደሚያስፈልግ ተናግረዋል።

የቴክኒክና ሙያ ተቋማትም  የሚያመርቱና 
የሚያሰለጥኑ መሆን አለባቸው ያሉት ሚኒስትር 
ዴኤታው፤ ከዚህ አኳያ አገልግሎትና ሥልጠናን 
በማስተሳሰር ለዘርፉ ምቹ ሁኔታን የመፍጠር ሥራዎች 
በመሠራት ላይ መሆናቸውን ጠቁመዋል። 

ሠልጣኞች ወደ ቴክኒክና ሙያ ሲመጡ ሃሳባቸው 
ታይቶ ኩባንያ ሆነው ከቴክኒክና ሙያ ሥርዓት ወጥተው 
እንዲንቀሳቀሱ እየሠራን ነው ብለዋል። 

በአዲሱ እሳቤ የመጣው ትልቁ ለውጥ እያንዳንዱ 
ዜጋ ቢያንስ የአንድ ሙያና ክህሎት ባለቤት መሆን 
መቻል አለበት የሚል አቅጣጫ ተቀምጦ እየተሠራበት 
እንዳለ አስታውቀዋል። 

ሚኒስትር ዴኤታው፤ “ዜጎች በሚያገኙት ክህሎት 
ሥራና ገቢ መፍጠር ይችላሉ። እያንዳንዱ ዜጋ ሀብት 
የሚፈጥር ከሆነ ደግሞ ከተረጂነት መላቀቅ ሩቅ 

አይሆንም፤ በሚል አግባብ እየሠራን ነው” ብለዋል። 
በገጠርም ሆነ በከተማ ያሉት የሥራና ክህሎት 
ተቋማትም ይህንኑ የቤት ሥራ ወስደው ወደ ተግባር 
እየገቡ ነው ሲሉ ገልጸዋል።

በፌዴራል ቴክኒክና ሙያ  ኢንስቲትዩት የአመራርና 
ማኔጅመንት ትምህርት ክፍል ኃላፊና የዘርፉ ባለሙያ 
የሆኑት አቶ አበባው ለማ ባቀረቡት ጽሑፍ፤ የቴክኒክና 
ሙያ ዘርፍ ምቹ የሥራ እድልን በመፍጠር የሀገርን 
ኢኮኖሚ ለማሳደግ ትልቅ ድርሻ ያለው መሆኑን 
አመላክተዋል። 

በዚህ መነሻነት ዘርፉ ላይ የሚሰጠው ስልጠና 
ውጤት ተኮር ሥራን የተከተለና ከገበያና ኢንዱስትሪ 
ፍላጐት የሚመነጭ ሊሆን እንደሚገባው ገልጸዋል። 
ለዚህ ደግሞ የግሉ ሴክተርን በስፋት ማሳተፍ እንደሚገባ 
አጽንኦት ሰጥተዋል።

የኢንዱስትሪና የከተማ መሠረተ ልማት ፖሊሲ 
ጥናት ማዕከል ኃላፊ አማረ ማህተቡ (ዶ/ር) 
በበኩላቸው፤ ቴክኖሎጂ እንዲያድግ ቴክኒክና ሙያ ላይ 
ተጨባጭ ሥራዎችን መሥራት ትኩረት የሚሻ ጉዳይ 

ነው ብለዋል።
ኢትዮጵያ አራተኛው የኢንዱስትሪ አብዮት 

ቴክኖሎጂ ላይ እንድትደርስ እንደ አውቶሜሽንና 
መሰል የክህሎት ማበልጸጊያ ሥራዎች ላይ መሥራት 
እንዳለባትም አሳስበዋል።

ከፍተኛ የፖሊሲ አማካሪ አንቶኒዮስ ፍሊቼ፣ 
“የአንድ ሀገር ኢኮኖሚ የሚጐለብተው የሰው ኃይል 
ልማት ላይ ከተሠራ ነው። ሠራተኛን ማልማት ካልተቻለ 
ኢኮኖሚን ማሰብ አስቸጋሪ  ነው” ሲሉ ተናግረዋል።

ጀርመን፣ ጃፓን እና የምዕራብ አፍሪካ ሀገራት 
በዚህ ረገድ በዘርፉ ያላቸው ተሞክሮ አመርቂ መሆኑና 
ኢትዮጵያም በተለይ ኢንዱስትሪ ላይ የሚሰጡ 
ስልጠናዎችን በማዳበር ከቴክኒክና ሙያ ዘርፍ ላይ 
የሚገኘውን ጥቅም ልታገኝ ይገባል ነው ያሉት።

በመድረኩ በቴክኒክና ሙያ ዘርፍ በቂ ክህሎትና 
ስብእና ያለውን ባለሙያ ለማፍራት ባለፉት ዓመታት 
በርካታ ሥራዎች መከናወናቸው፤  የቴክኒክና ሙያ 
ስትራቴጂ መከለሱም ዘርፉን ብቃት ባለው የሰው ኃይል 
ማነቃቃት እንዳስቻለ ተገልጿል።

ከተረጂነት ለመላቀቅ...

አግባብቶ ወደ ሰላም ለመመለስ ትልቅ ዋጋ ከፍሏል። 
ድንጋይ ተሸክመው ጫካ ውስጥ ገብተው በመማፀን  
ጉልበት በመሳም ለሰላም ዝግጁ ማድረግ ችለዋል። 

ጫካ የገባው ኃይል በቀድሞ ሥርዓት በደረሰበት 
የኢኮኖሚ ጫናና የፍትሕ መጓደል ብሶት የነበረውና 
ለውጥ የናፈቀ ስለነበር ለውጥም ቢመጣ የነበረውን ስሜት 
መቆጣጠር ያቃተው እንደነበር በውይይታቸው ወቅት 
መገንዘባቸውን ነው ያስረዱት።  

ሰላምን ለማምጣት እርቅ መፍጠር አማራጭ የሌለው 
መፍትሔ እንደሆነ ጫካ የገባውንም የፖለቲካ አመራሩንም 
የማሳመን ሥራ ከኮሚቴው አባላት የሚጠበቅ ተግባር 
እንደነበር የሚያስታውሱት አቶ ታፈሰ፤ በዚህ መልኩ 
መግባባት ላይ ተደርሶ ለውጤት መብቃታቸውን ይገልጻሉ። 

ሌላው የኮሚቴው አባል ሼህ አህመድ ሽበሺ፤ ኮሚቴ 
በማዋቀር የአካባቢ ሰላምን ለማረጋገጥ ለተሠራው ሥራ 
የዞኑ አመራር ቁርጠኝነት እንደነበረው አስታውሰዋል። 
የኮሚቴው አባላትም የተሰጣቸውን ኃላፊነት ከዳር 
ሳያደርሱ ወደ ኋላ እንዳይሉ ቃለ መሀላ ፈጽመው ሥራ 
መጀመራቸውንም አስረድተዋል።  የሁሉም እምነት 
ተከታዮች በየሁሉም ቤተእምነት በመሄድ ትምህርት 
በመስጠት ጭምር መንቀሳቀሳቸውን አመልክተዋል።

ኮሚቴው ጫካ የገቡትን ብቻ ሳይሆን በማረሚያ ቤት 
ውስጥ የሚገኙትም ምህረት ተደርጎላቸው ሰላም የማውረድ 
ሥራ መሥራቱን ነው የተናገሩት። የኮሚቴው አባላት 
የልፋት ዋጋ ፍሬ አፍርቶ ሰላም ርቆት በቆየው ቴፒ ከተማ 
ላይ የልማት ሥራ መጠናከሩን ጠቁመዋል። ይሄን ማየት 
መቻላቸው እንዳስደሰታቸውም ተናግረዋል።

የሸካ ዞን ዋና አስተዳዳሪ አቶ አበበ ማሞ በበኩላቸው 
እንደገለጹት፤ ከተለመደው የመንግሥት አስተዳደር መዋቅር 
ወጣ ባለ የሀገር በቀል እውቀትን በመጠቀም ችግሩን 
ለመሻገር ተችሏል። የክልል አመራሩ፣ በፌዴራል በኩልም 
የሚመለከተው አስፈጻሚ አካል ሚናውን ተወጥቷል።

ሀገር በቀል እውቀትን መጠቀም ፋይዳው ከፍተኛ 
እንደሆነ በውጤቱ ማረጋገጥ መቻሉን የጠቆሙት አቶ አበበ፤ 
በአንድ በኩል መሣሪያ ታጥቆ ጫካ ገብቶ የአካባቢውን 
ሰላም ለማወክ ሲንቀሳቀስ የነበረውን ኃይል በማግባባት 
ትጥቁን ፈትቶ ለሰላም ዝግጁ እንዲሆን ማድረግ፣ ከቤተሰብ 
አኳያም ‹‹የእኔ ልጅ ጫካ ውስጥ ሆኖ ሊሞት ይችላል ›› 
የሚል ስጋትን ማስቀረት ተችሏል ብለዋል። 

በጥፋተኝነታቸው ፍርድ ተሰጥቷቸው በማረሚያ 
ቤት ውስጥ ከነበሩ ታራሚዎች ጋር በተመሳሳይ በተደረገ 
መግባባት ከእስር ተፈተው ከሕዝቡ ጋር እንዲቀላቀሉ 
መደረጉና ‹‹ልጄ፣ ወገኔ እስር ቤት ውስጥ ነው›› ብሎ ቅሬታ 
የሚያቀርብና የሚያዝን ቤተሰብ እንዳይኖር የተሠራው 
ሥራ ለአካባቢው ሰላም መረጋገጥ ከፍተኛ አስተዋጽኦ 
ማበርከቱንም ጠቁመዋል። ወደ ሰላም የተመለሱትም የሥራ 
እድል ተፈጥሮላቸው በተለያየ ሥራ ዘርፍ ተሰማርተዋል። 
አንዳንዶችም ለስኬት በቅተዋል ብለዋል። 

አካባቢው ላይ ዘላቂ ሰላም ለማረጋገጥ የተሄደው ርቀት 
ጊዜ የወሰደ፣ የፖለቲካ ውሳኔና ጥንቃቄ የሚያስፈልገው 
እንደነበር ያስታወሱት አቶ አበበ፤ በዚህ ሀገር በቀል እውቀት 
አካባቢው ላይ ተሰሚነት ያላቸው የሀገር ሽማግሌዎችና 
የሃይማኖት አባቶች የተካተቱበት የሰላም አፈላላጊ ኮሚቴ 
ከቀበሌ እስከ ዞን በማዋቀር ትኩረት ተሰጥቶት የተሠራ 
ሥራ መሆኑን አመልክተዋል።

የፀጥታ መደፍረስ ተፈጥሮ በነበረበት ወቅት ግለሰብ 
ከግለሰብ፣ መንደር ከመንደር፣ ቀበሌ ከቀበሌ፣ ወረዳ 
ከወረዳ መሻከሮች ተፈጥረው እንደነበር፣ የሰው ሕይወት 
መጥፋቱን፣ ንብረት መውደሙን፣ ሰዎች ወጥተው 
ለመግባት ከፍተኛ ስጋት ላይ መውደቃቸውን፣ የስርቆትና 
ዘረፋ ወንጀል መስፋፋቱን፣ በአጠቃላይ የአካባቢው 
ማህበራዊና ኢኮኖሚያዊ እንቅስቃሴ ተገድቦ እንደነበር 
አስታውሰዋል። 

በደቡብ ምዕራብ ኢትዮጵያ ሕዝቦች ክልል ሸካ ዞን 
ቴፒ ከተማና የኪ ወረዳ ውስጥ አጋጥሞ የነበረውን የሰላም 
መደፍረስ ፈተና ተሻግሮ ዘላቂ ሰላም በማረጋገጥ ልማታዊ 
ሥራዎች ተጠናክረዋል።

በሀገር በቀል እውቀት...

በክልሉ እያደገ የመጣውን የአፈር አሲዳማነት 
ለመከላከል የተለያዩ አማራጮች ተግባራዊ እየተደረጉ ነው

ከ1ኛ ገጽ የዞረ

መንግሥትን ለማቀራረብ ከፍተኛ አስተዋጽኦ 
ማበርከቱንም ገልጸዋል።

የደሴ ከተማ ከንቲባ ሳሙኤል ሞላልኝ ለኢትዮጵያ 
ፕሬስ ድርጅት እንደገለጹት፤ በከተማዋ የከንቲባ ችሎት 
ከተጀመረ ጀምሮ በሳምንት ሁለት ቀን ከ94 በላይ 
መድረኮችን በማካሄድ የሕዝቡን አቤቱታ በተጨባጭ 
መፍታት ተችሏል።

የተለያየ የመልካም አስተዳደርና የፍትህ ጥያቄ 
ያላቸው ከሦስት ሺህ በላይ ዜጎች በከንቲባ ችሎት መልስ 
ማግኘታቸውን ገልጸው፤ ምላሽ ከተሰጣቸው ቅሬታዎች 
መካከል 80 በመቶ የሚሆነው ከስድስት ዓመታት በላይ 
ሳይፈቱ የቆዩ መሆናቸውን አስታውቀዋል።

በሀሰተኛ መረጃ በፍርድ ቤት ውሳኔ ተሰጥቶባቸው 
መሬታቸውንና ሕንፃቸውን የተቀሙ ግለሰቦች 

መረጃውን በማጣራትና ለጸረ ሙስና በማሳየት መልስ 
እንዲያገኙ መደረጉንም ጨምረው ገልጸዋል። 

ችሎቱ የሕዝቡን እንባ በማበስ ሕዝቡን ከመሪው 
ጋር እንዲቀራረብ ከማድረጉም ባለፈ በከተማዋ ሕገወጥ 
ደላላና ሌባ እንዳይኖር ከፍተኛ አስተዋጽኦ አበርክቷል 
ሲሉ ተናግረዋል። 

እንደ ከንቲባው ገለጻ፤ በሕገወጥ መንገድ መሬትን 
አስፋፍተው የያዙ ግለሰቦች ላይ የካዳስተር ሥራ 
በመሥራት ከ17 ሄክታር መሬት በላይ በማስመለስ ወደ 
መንግሥት መሬት ባንክ ማስገባት ተችሏል። ይህንንም 
መሬት ለልማት ተነሺዎች ምትክ በመስጠት የልማት 
ሥራዎችን በቀላሉ ለማከናወን አስችሏል ብለዋል።

በከንቲባ ችሎት የሕዝቡ እርካታና አመኔታ ከፍተኛ 
ነው ያሉት አቶ ሳሙኤል፤ አቤቱታቸውን ከማእከል 
እስከ ቀበሌ ድረስ በተዘረጉት መድረኮች በማቅረብ 
በተጨባጭ መልስ እያገኙ ነው። በዚህም ደሴን የሰላምና 

የልማት ከተማ ማድረግ መቻሉን አስረድተዋል።
“ከተማዋ ሰላም የሆነችው ሕዝቡ ቀና ትብብር 

በማድረጉና ሰላም ወዳድ በመሆኑ ነው። የደሴ ከተማ 
ሕዝቦች ለሰላም ቅድሚያ ሲሰጡ ጥያቄ የሌላቸው 
ሆኖ አይደለም። ስለ ጦርነት አስከፊነት ጠንቅቀው 
ስለሚያውቁና ችግሮችን በውይይት መፍታት 
የተሻለ አማራጭ መሆኑን ስለሚያምኑ ነው” ሲሉም 
አስታውቀዋል።

ደሴ ከተማ እንደሚወራው አሉባልታ ሳትሆን 
የልማትና የንግድ ማዕከል እንዲሁም የሰላም 
አምባሳደርና የልማት አርበኛ ሕዝብ ያለባት መሆኗንም 
ተናግረዋል።

የመልካም አስተዳደር ችግሮችን ከመፍታት 
በተጨማሪም ከአንድ ቢሊዮን ብር በላይ በሆነ ወጪ 
የኅብረተሰቡን የልማት ጥያቄ የሚፈቱ ፕሮጀክቶች 
ግንባታ እየተከናወነ መሆኑንም አመላክተዋል። 

ከሦስት ሺህ በላይ ...

የዝግጅት ክፍሉን አቋም አያመለክቱም።

የዜና ማዕከል ዋና አዘጋጅ 

ወርቁ ማሩ
Email:- workumaru2@gmail.com

የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ  

የሕዝቡን የመልማት ጥያቄዎች የመመለሱ ሥራ 
ለዘላቂ ሰላም ወሳኝ ነው ! የክረምቱ ወሮች - የአረንጓዴ ዐሻራችን  

ማኖሪያ  ነጭ ወረቀቶች   
ኢያሱ መሰለ

ባለንበት ዘመን ዓለምን እያሳሳቡ ከሚገኙ ጉዳዮች 
በግንባር ቀደምትነት የሚጠቀሰው  በደኖች መመናመን 
ምክንያት እየተስተዋለ  የመጣው የሙቀት መጠን 
መጨመር (የአየር ጸባይ  ለውጥ) እና ይህንን ተክትሎ 
የሚከሰተው  ተፈጥሯዊ አደጋ ነው።  የኦዞን ሌየር መሳሳት 
(መሸንቆር)፣ ድርቅ፣ ጎርፍ ፣ የለም አፈር መታጠብ፣ የግግር 
በረዶዎች መቅለጥ ፣ የዱር እንስሳት ቁጥር  መቀነስ ወይም 
ዝርያቸው መጥፋት፣ የወባ በሽታ መስፋፋት፣ የሰዎች 
መፈናቀል ወይም መሰደድ፣ የምርት መጠን መቀነስ፣ ሰደድ 
እሳት    ከብዙዎቹ ችግሮች መካከል የሚጠቀሱ ናቸው።  

የዓለም ሕዝብ ለእነዚህ ችግሮች ዘላቂ መፍትሔ 
መስጠት የማይችል ከሆነ በሕይወት የመቀጠል ህልውናው 
አደጋ የተደቀነበት  እንደሆነ የሚያስረዱ ጥናቶችም 
በየጊዜው መውጣታቸው  የተለመደ ነው።  የደኖች 
መመናመን በሰው ልጆች ላይ እያስከተለ ያለውን አደጋ  
ከጥናት ውጤቶችም  በላይ አይኖቻችን እያረጋገጡ ያሉት  
ሐቅ ነው።  ከላይ የጠቃቀስናቸው አዳዲስ ክስተቶች እና 
ሌሎችም ተፈጥሯዊ አደጋዎች አንዱ መነሻቸው የደን 
ሽፋን መቀነስ ነው።  ተፈጥሯዊ አደጋዎች በሰው ልጅ ላይ 
የሚያሳርፉት በትር እንዲህ እንደምናወራው ቀላል ሳይሆን 
የመኖርና ያለመኖርን ሁኔታ እስከመወሰን የሚደርስ ነው። 

ዕጽዋት ከሰው ልጅ ጋር ያላቸውን ተፈጥሯዊ ትስስር  
እና ለሰው ልጅ ያላቸውን አስፈላጊነት እንዲህ ነው ብለን 
ዘርዝረን የምንጨርሰው ጉዳይ አይደለም።   በጥቅሉ 
ያለ እጽዋት መኖር  የሰው ልጅ ህለውናውን ማረጋገጥ 
አይችልም ብሎ መደምደም ይቻላል።  እንዲህ አይነት  
ድማዳሜ ላይ  እንድንደርስ ከሚያስችሉን ጉዳዮች 
አንዱ  ሰው የሚተነፍሰውን አየር (ኦክሲጂንን) ከእጽዋት 
የሚያገኝ መሆኑ ነው።  ይህን እንደ አንድ ማሳያነት 
ተመለከትነው እንጂ የሚጠጣውን  ውሃ እና የሚመገበውን 
ምግብም በቀጥታም ይሁን በተዘዋዋሪ በዘላቂነት ማግኘት 
የሚችለው እጽዋት ሲኖሩ ነው።    

እጽዋት ተፈጥሮና ፍጥረታት   ተመሳጥረው  እንዲኖሩ 
የሚያስችሉ፤  ቢያንስ ከምድር እስከ  ምድር ከባቢ አየር 
ድረስ  ያለውን ሰፊ ግዛት ሚዛን የማስጠበቅ ሚና ያላቸው 
ድንቅ የተፈጥሮ ስጦታዎች  ናቸው።      

የእጽዋትን ሽፋን በማሳደግ ዓለምን ከተደቀነባት 
አደጋ ለመታደግ ሀገራት በኃላፊነት እንዲሠሩ በየጊዜው 
እየተመከረ ነው።   ለዚህም ነው ሀገራት ችግኞችን 
በመትከል የደን ሽፋንን እያሳደጉ በርሃማነትን እና ድርቅን 
የመከላከል ፤  በኢንዱስትሪ ያደጉ ሀገራትም የበካይ ጋዝ 
ልቀትን  በመቀነስ  የተያዘውን ዓለም የማከም መርሀ-ግብር 
እንዲያግዙ ጥረቶች  እየተደረጉ ያሉት።  

ጉዳዩ አጽንኦት እንዲያገኝም  ‹‹ዓለም አቀፍ የአካባቢ 
ቀን›› በየዓመቱ ታሳቢ እንዲሆን ተደርጓል።  በዚሁ 
መሠረት በዘንድሮው ዓመትም በአውሮፓውያኑ ጁን 
5/2024 በኢትዮጵያ ግንቦት 28/2016 ዓ.ም  ‹‹የመሬት 
ማገገም፤ በረሃማነትንና ድርቅን ለመቋቋም›› በሚል መሪ 
ሃሳብ ዓለምቀፍ የአካባቢ ቀን ታስቦ ውሏል።   

ኢትዮጵያ በአካባቢ ጥበቃ ዘርፍ ከምታከናውናቸው 
ተግባራት መካከል አንዱ የአረንጓዴ ዐሻራ  መርሀ-ግብር 
ነው።  በተለይም ከ2011 ዓ.ም ጀምሮ በሀገር አቀፍ ደረጃ 
ተግባራዊ እየተደረገ ያለው የአረንጓዴ ዐሻራ መርሀ-ግብር 
እምርታ የታየበትና እንደ አፍሪካም ተጠቃሽ የሆነ ነው።   
በመጀመሪያው የችግኝ ተከላ መርሀ- ግብር ማለትም 
ከ2011 እስከ 2014 ዓ.ም  በተካሄደው ሥር ነቀል ዘመቻ 
ከ25 ቢሊዮን በላይ  ችግኞችን መትከል እንደተቻለና  
የጽድቀት መጠኑም 80 በመቶ እንደሆነ  የግብርና 
ሚኒስቴር መረጃ ያመላካትል።  በሁለተኛው ምዕራፍ 
ከ2015 ዓ.ም ጀምሮም 25 ቢሊዮን ችግኞችን የመትከል 
እቅድ ተይዞ ወደ ሥራ ከተገባ አንድ ዓመት አልፏል።  
አምና በሁለተኛው ምዕራፍ የመጀመሪያ ዙር  በነበረው 
ንቅናቄ እንደሀገር  7 ነጥብ 5 ቢሊዮን   ችግኞችን መትክል 
ተችሏል።   የነዚህ ችግኞች የመጽደቅ መጠንም 90 
በመቶ መሆኑ ተመላክቷል።  ከዚህ የምንረዳው የመትከል 
ባህላችን ብቻ ሳይሆን ችግኞችን የመንከባከብ ባህላችንም 
እያደገ ስለመምጣቱ ነው።  

በዘንድሮዎቹ  የክረምት ወራትም  7 ነጥብ 6 
ቢሊዮን ችግኞችን የመትክል እቅድ ተይዟል።   በአንድ 
ጀምበርም 150 ሚሊዮን ችግኞችን ለመትከል ውጥን 
ተይዟል።  የአረንጓዴ ዐሻራ መርሀ-ግብራችን ችግኝን 

በመትከል የአየር ንብረት ለውጥ ተጋላጭነትን ማስቀረት 
ከሚለውም በላይ ዘርፍ ብዙ ጠቀሜታዎች ያሉት ነው።  
ለምሳሌ መንግሥት በሀገር በቀል  የኢኮኖሚ ማሻሻያ 
መርሀ-ግብሩ በትኩረት ከሚሠራቸው ጉዳዮች አንዱ 
የሌማት ትሩፋት ነው።   እያንዳንዱ ሰው በየደጃፉ 
ላይ የሚተክላቸው ችግኞች ለምግብነትም ጭምር 
የሚውሉ መሆናቸው ሲታይ አረንጓዴ ዐሻራችን የምግብ 
ዋስትናችንንም ጭምር ለማረጋገጥ የሚያግዝ እንደሆነ 
መረዳት አይከብድም።   መርሀ-ግብሩ  ተግባራዊ 
መሆን ከጀመረ ወዲህ ሰዎች  እንደ አቮካዶ፣ ሙዝ፣ 
ዘይቱን፣ ቴምር፣ ፓፓያ፣ ማንጎና ሌሎችንም ፍራፍሬዎች 
በየደጃፋቸው ላይ መትከልን እየተለማመዱ መጥተዋል።    

በዘንድሮውም  የአረንጓዴ ዐሻራ መርሀ-ግብር 
ለፍራፍሬ፣ ለመድኃኒትነት  እና ዘርፈ ብዙ ጠቀሜታ 
ላላቸው ዛፎች ትኩረት ተሰጥቷል።  ውጥኑን ለማሳካትም 
ግብርና ሚኒስቴር አስቀድሞ በጉዳዩ ዙሪያ ስልጠና 
እና ግንዛቤ የማስጨበጥ ሥራዎችን ሲሠራ እንደነበር  
ያገኘናቸው መረጃዎች ያመላክታሉ።  

በአረንጓዴ ዐሻራ መርሀ-ግብሩ ሌሎች 
የሚመለከታቸው ባለድርሻ አካላትም  የሚጠበቅባቸውን 
ኃላፊነት ሲወጡ ሰንብተዋል።  ለአብነትም፤ የኢትዮጵያ 
ደን ልማት ችግኞች የሚተከሉበትን ቦታ ስለመምረጥ፣ 
ስለጉድጓድ አዘገጃጀት፤ ለሥነ-ምህዳሩ ተስማሚ ዝርያ 
ስለመለየት እና ሕዝብን አስተባብሮ ወደ ችግኝ ተከላው 
ፕሮግራም  በማስገባቱ  ላይ ትኩረት አድርጎ ሲሰራ 
ሰንብቷል።  ይህን በተመለከተም የግንዛቤ ማስጨበጫ 
ስልጠና ሰጥቷል፤  በተለይም ከችግኝ አተካከል 
ሥርዓት ጋር የተያያዙ ሰነዶችን በማቅረብ ውይይት 
እንዲደረግባቸው አድርጓል።   

የዘንድሮውን የአረንጓዴ ዐሻራ መርሀ-ግብር መረጃን 
ሰብስቦ ማደራጀት የሚያስችል የቴክኖሎጂ ዝግጅት 
መጠናቀቁንም የኢኖቬሽንና ቴክኖሎጂ ሚኒስቴር በቅርቡ 
አስታውቋል።  እስከአሁን ባለው ሂደትም የ3 ሺህ 900 
የችግኝ ጣቢያ ማዕከላትና የ12 ሺህ የመትከያ ሥፍራዎች 
የጂኦ-ስፓሻል መረጃ መሰብሰቡን ይፋ አድርጓል። 

የአረንጓዴ ዐሻራ መርሀ-ግብር ይፋ ከተደረገ ጀምሮ 
በመረጃ የታገዘ የቴክኖሎጂ ሥራ ሲከናወን ቆይቷል።  
በዘንድሮ የአረንጓዴ ዐሻራ መርሀ-ግብር ላይም በችግኞች 
የጽድቀት መጠን ላይ ክትትል ማድረግ የሚያስችል 
የቴክኖሎጂ ቅድመ ዝግጅት ሥራ መጠናቀቁ ተገልጿል።

በመጨረሻም በዘንድሮ አረንጓዴ ዐሻራ መርሀ-ግብር 
መላው ሕዝብ ንቁ ተሳትፎ በማድረግ የአየር ንብረት 
ለውጥን  ለመቋቋም በሚደረገው ርብርብ የበኩሉን 
ድርሻ እንዲወጣ ሚኒስቴር መሥሪያ ቤቱ ጥሪውን 
ማስተላለፉም ታውቋል። 

እኛስ እጃችን ከምን?  መጪዎቹን የክረምት ወራት 
ምን ይዘን ልንቀበላቸው  ተዘጋጅተናል? የአረንጓዴ ዐሻራ 
መርሀ-ግብር ልክ እንደታላቁ ሕዳሴ ግድባችን ዐቢይ 
ሀገራዊ አጀንዳችን ነው።   ለዛሬይቱም ይሁን ለነገይቱ 
ኢትዮጵያ ሕልውና መሠረት የምንጥልበት መሆኑም 
የታወቀ ነው።  በልምላሜ የተዋበች፣ ነፋሻና ተመራጭ 
የአየር ንብረት ያላት፣ ድርቅ የማይበግራት ፣ ለም አፈሯ 
የተጠበቀ፣  አስተማማኝ የደን ሀብት ያላት ፣ በደኖቿ 
ውስጥ የሚንፎለፎሉ  ምንጮችን ፣  አዕዋፍ እና የዱር 
እንስሳትን የያዘች ፣ የማይነጥፉ ወንዞች እና ያልተዛባ 
የአየር ጸባይ ያላት ኢትዮጵያ እንድትኖረን በአረንጓዴ 
ዐሻራ መርሀ ግብሩ ላይ ተሳትፈን  ችግኞችን በመትከል 
የድርሻችንን ጠጠር  እንወርውር።  መጪዎቹ ወራት 
የአረንጓዴ ዐሻራችንን ማህተም የምናሳርፍባቸው ነጭ 
ወረቀቶች ናቸውና ተዘጋጅተን እንጠብቃቸው፤ ሞሽረን 
እንሸኛቸው።  

ሰላምና ልማት የማይነጣጠሉ ጉዳዮች ብቻም ሳይሆኑ፤ ለአንድ ማኅበረሰብ ወይም ሕዝብ መሠረታዊ ነገሮች 
ናቸው፡፡ በተለይም በመንግሥት እና ሕዝብ የግንኙነትና መተማመን አውድ ውስጥ ልማት እና ሰላም ቁልፍ 
ጉዳዮች ናቸው፡፡ እንደ ኢትዮጵያ ባሉ ለመበልጸግ እየተጉ ላሉ ሀገራት ደግሞ የልማት እና ሰላም ተሰናስሎ መገኘት 
የብልጽግና ግስጋሴያቸው እውን መሆን አስኳል ነው፡፡

በዚህ ረገድ በኢትዮጵያ ይስተዋል የነበረው ፍትሐዊ ያልሆነ የልማት ተጠቃሚነት ችግር፤ ኢትዮጵያውያን 
ከፍ ላለ ጥያቄ እንዲነሱ፤ ለውጥንም እንዲናፍቁ አደረጋቸው፡፡ የመልማት ጥያቄዎቻቸው አለመመለስ ደግሞ 
ሕዝቡ የለውጥ ፍላጎቱን ወደ አመጽ እንዲያሸጋግረው አስገደደው፡፡ እናም በሕዝብ አመጽና እንቢታ የታጀበው 
ጉዞ፤ በለውጥ ተደመደመ፡፡

የሕዝቦች ፍትሐዊ የመልማት ፍላጎት ገፍቶት፤ የሰላም አጀንዳም ተሰጥቶት ወደ ስልጣን የመጣው የለውጥ 
ኃይልም ይሄንኑ የሕዝብ ጥያቄ የመመለስ ኃላፊነቱን ለመወጣት እየሠራ ይገኛል፡፡ በዚህም ከለውጥ ማግስት ባሉ 
ዓመታት በኢትዮጵያ የሕዝቦችን ሁሉን አቀፍ ጥያቄዎች፤ በተለይም የልማት፣ የመልካም አስተዳደር እና የሰላም 
ጥያቄዎችን ለመመለስ የሚያስችሉ ዘርፈ ብዙ ተግባራት እየተከናወኑ ይገኛል፡፡

ከሰሞኑም እየታየ ያለው እውነት የዚህ ተግባር አንድ አብነት ነው፡፡ በተለይ በክልሎች ሰው ተኮር የሆኑ እና 
ዘርፈ ብዙ ፋይዳ ያላቸው የመሠረተ ልማት አውታሮች በስፋት ተገንብተው ለአገልግሎት እየበቁ መሆናቸውን 
እየተመለከትን ነው፡፡ ለአብነትም፣ በኦሮሚያ ክልል ከ20 ሺህ በላይ የልማት ፕሮጀክቶች ተመርቀው ወደሥራ 
የማስገባት እንቅስቃሴ ታይቷል፡፡ በሐረሪ እና በደቡብ ኢትዮጵያ ክልሎችም ተመሳሳይ ፕሮጀክቶች እየተመረቁ 
ለአገልግሎት ክፍት እየሆኑ ነው፡፡

እነዚህ የመሠረተ ልማት ፕሮጀክቶች ቀደም ሲል ሕዝቡ የፍትሐዊነት ጥያቄ ሲያነሳባቸው የነበሩ፤ የመማር፣ 
የመታከም፣ ሰርቶ የመለወጥ፣… የመሳሰሉ ፍላጎትና ጥያቄዎቹን የሚመልሱለት ናቸው፡፡ ምክንያቱም እነዚህ 
ፕሮጀክቶች ትምህርት ቤቶች፣ የጤና ተቋማት፣ መንገዶች፣ የውሃ እና መብራት መሠረተ ልማቶች፣ የወጣቶች 
ስብዕና መገንቢያዎች፣ የማምረቻ እና የመገበያያ ስፍራዎችን ያካተቱ ለወጣቱ የሥራ ዕድል ከመፍጠር ጀምሮ ዘርፈ 
ብዙ ማህበራዊም ኢኮኖሚያዊም ጠቀሜታ ያላቸው ናቸው፡፡

እነዚህ ፕሮጀክቶች ዜጎች ሠርተው እንዲለወጡ፣ ተምረው ክህሎት እንዲጨብጡና የአመለካከት ለውጥ 
እንዲያመጡ፤ እናቶችና ሴቶች ብሎም ወጣቶች ከኢኮኖሚ ጥገኝነት ተላቀው ራሳቸውን፣ ቤተሰባቸውንና 
ሀገራቸውን የሚጠቅሙበትን ዕድል የሚያገኙባቸው፤ ሥራ ፈትተው ለሌላ ዓላማ የሚውሉ ጭንቅላቶችና እጆች 
ለልማት እና ሀገራዊ ብልጽግና ተደማሪ አቅም እንዲሆኑ የሚያደርጉ ናቸው፡፡

የሕዝቡ ጥያቄም ይሄው ነበር፡፡ ምክንያቱም የሕዝቡ መሻት ትምህርት ቤቶች በሙላት ተገንብተው ልጆቹ 
ተምረው ነገ የተሻለ የሀገር ተረካቢ ትውልድ እንዲሆኑለት ነው፡፡ የጤና ተቋማት ተደራሽ ሆነውለት ጤናው 
ተጠብቆ ብቁ የልማት ተሳታፊ መሆን ነው፡፡ መንገዶች ተገንብተው ያመረተውን በቀላሉ ለገበያ ማድረስ እንዲችል 
ነው፡፡ የውሃ እና መብራት ተጠቃሚ ብቻ ሳይሆን በየአካባቢው አነስተኛም፣ መካከለኛም ኢንዱስትሪዎች 
እንዲስፋፉ አቅም እንዲፈጥሩለት ማስቻል ነው፡፡

በጥቅሉ፣ ያመረተው ገበያ እንዲያገኝ፣ ልጆቹ እንዲማሩለት፣ ጤናው እንዲጠበቅለት፣ ኢንዱስትሪዎች እና 
ሌሎችም ለአካባቢው ልማት፣ ለወጣቱም የሥራ ዕድል አበርክቶ ያላቸው የልማት አውታሮች በፍትሐዊነት 
እንዲደርሱት ነበር ሕዝቡ ከየአቅጣጫው ሲጠይቅ እና ለውጥ ፈልጎም ሲታገል የነበረው፡፡ አሁን ላይ ደግሞ 
እነዚህ ጥያቄዎቹ እየተመለሱለት መሆኑን በተግባር መመልከት ተችሏል፡፡

ይሁን እንጂ ዛሬም ይሄን መሰል የሕዝብ ጥያቄዎች ምላሽ እንዳያገኙ እንቅፋት የሆኑ ተግባራት እዚህም 
እዚያም መታየታቸው አልቀረም፡፡ ለአብነት፣ ከ20 በላይ የልማት ፕሮጀክቶች ተገንብተው እየተመረቁ ባሉበት 
የኦሮሚያ ክልል፤  የጥፋት ኃይሎች የዜጎችን ሰላም የሚነሱ ወጣቶች የመግባት፣ ሰርቶ የመለወጥ ሂደታቸውን 
የሚፈትኑ እንቅስቃሴዎች አሉ፡፡

እነዚህ ሁነቶች ደግሞ ዜጎች የትናንት ጥያቄዎቻቸው እንዳይመለሱ ብቻ ሳይሆን፤ ከዛሬ የተሻገረ ማህበራዊና 
ኢኮኖሚያዊ ችግር ውስጥ እንዲገቡ የሚያደርጉ ናቸው፡፡ ነገር ግን በመንግሥት በኩል በችግር ውስጥም ተሆኖ 
የሕዝቡን ጥያቄዎች ለመመለስ የሚደረገው ጥረት ፍሬ እያፈራ ከጥፋት ኃይሎች ሴራ በተቃራኒው እየተጓዘ 
ስለመሆኑ በወለጋ ዞኖች ያሉ ተግባራት እማኞች ናቸው፡፡

ይሄን መሰል ጉዞ ደግሞ ዜጎች ለልማታቸውም፣ ለሰላማቸውም ዋጋ ሰጥተው ከመንግሥት ጎን ሆነው እንዲተጉ 
የሚያደርግ፤ የልማት ጥያቄዎቻቸውን በመመለስ ውስጥ ዘላቂ ሰላማቸውን ለማስጠበቅ አቅም የሚሆን ሕዝባዊ 
አሰላለፍን የሚያጠናክር ነው፡፡ በመሆኑም አሁን ላይ እየታየ ያለው የሕዝብን የልማት ጥያቄ የመመለስ ጥረት እና 
እየታየ ያለውም ፍሬ፤ ዘላቂ ሰላምን እውን ለማድረግ ለሚደረገው ሥራ ተደማሪ አቅም የሚሆን ነው!

እጽዋት ተፈጥሮና ፍጥረታት   
ተመሳጥረው  እንዲኖሩ የሚያስችሉ፤  
ቢያንስ ከምድር እስከ  ምድር ከባቢ 
አየር ድረስ  ያለውን ሰፊ ግዛት ሚዛን 
የማስጠበቅ ሚና ያላቸው ድንቅ 
የተፈጥሮ ስጦታዎች  ናቸው

ነፃ ሃሳብ
    አዲስ ዘመን   ማክሰኞ ሰኔ 18 ቀን 2016 ዓ.ም

ፖለቲካ እና ልዩ ልዩ 

ቴልጌልቴልፌልሶር (የኩሽ አሸክታብ) 

ብሄራዊ ምክክር የኢትዮጵያውያን የእርቅና 
የዳግም መወለድ ትንሳኤ ከመሆኑ እኩል እንደ 
ብሄራዊ ድል ሊወሰድ የሚገባው የውይይትና 

የተግባቦት መድረክ ነው።  በተለይም በፖለቲካ   ሽኩቻ 
እየደበዘዘ የመጣውን አብሮነት መልክ በመስጠት ረገድ 
የማይናቅ ሚና ያለው ነው።  እንደሀገር ከብሄራዊ ድል 
ጋር አንድምታ ያለው፣ እንደትውልድ ደግሞ ነገን አርቆ 
በሚያይ ብዙሃነት የተቃኘ የሰላም ጉባዔ ነው።  

ያለፉትን ዓመታት በብዙ ተግዳሮት ውስጥ 
አልፎ ፍሬውን በከተማ አቀፍ አጀንዳ ልየታ መድረክ 
በኩል አስተዋውቋል።  በአዲስ አበባ ከተማ ተጀምሮ 
የተጠናቀቀው የአጀንዳ ልየታ መርሀ ግብር በርካቶችን 
ባሳተፈና ከበርካቶች ሃሳብ በመቀበል ረገድ የተሳካለት 
እንደነበር ተገልጿል።  ሰላምንና ሀገራዊ አንድነትን መነሻና 
መድረሻው ያደረገው ሀገራዊ ምክክር በበላጭ ሃሳብ በላጭ 
ዋጋ ያላቸውን የእርቅና የማህበራዊ ትስስር እሴቶችን 
በማጎልበት የአብሮነት ድልድይ የሚሠራ መድረክ ነው። 

በዓድዋ መታሰቢያ መነሻውን ያደረገው ከተማ 
አቀፉ የምክክር መድረክ የተለያዩ የማህበረሰብ ክፍሎችን 
በማሳተፍ፣ የተለያዩ የፖለቲካ ፓርቲዎች፣ ሶስቱ 
የመንግሥት አካላት (ሕግ አውጪ፣ ሕግ አስፈጻሚና 
ሕግ ተርጓሚ)፣ የተቋማትና የማህበራት ተወካዮች፣ 
ተጽዕኖ ፈጣሪ ግለሰቦች በመያዝ ስለመጻኢ እድላችን 
በጎ ባለው ነገር ላይ ሁሉ መክሯል።  እርቅና ይቅርታን 
ታሳቢ ያደረገው   የምክክር መድረኩ  ስላለፈውና ስላለው 
ሀገራዊ ሁኔታ መጪውን ታሳቢ ባደረገ መልኩ ተስፋ 
ሰጪ ውይይት አድርጓል። 

  መላውን ኢትዮጵያ ባደረሰና ሀገር አቀፍ በሆነ 
መልኩ በቀጣይ እንቅስቃሴውን የሚጀምረው ኮሚሽኑ 
ኢትዮጵያን በሃሳብ ለመፍጠር ሙሉ ዝግጅቱን በመጨረስ 
አትራፊ ርምጃ በማድረግ ላይ ይገኛል።  ከማንም ሳይሆን 
ከሕዝብ በተዋጣ ሃሳብና ምክረ መፍትሄ የነበረውን 
በይቅርታ፣ ያለውን በእርቅ፣ የሚኖረውን ደግሞ 
በውይይት ለማረቅ ሀገር መር መርህ ይዞ በራፋችንን 
እያንኳኳ ይገኛል።  ይሄ እድል በደርግና በኢህአዴግ 
ዘመን ተጀምሮ የቆመ በእኛ ዘመን ግን ለትግበራ የበቃ 
ሀገር የማዳኛ ወሳኝ አጋጣሚ ነው። 

ሃሳብ ያልዳበረባቸውን ትላንትናዎች በሃሳብ 
ለማከም፣ ሃይለኝነት የነገሰባቸውን ወቅታዊ ሁኔታዎች 
በእርጋታና በስክነት ተመልክቶ እልባት ለመስጠት 
በገለልተኛና፣ በአሳታፊ፣ በተደራሽነትና በተአማኒነት 
እንደፋና ወጊ በመሆን ከፊት የተሰለፈ የውይይት 
መድረክ በመሆን ሚናውን እየተወጣ ይገኛል።  አንዳንድ 
አጋጣሚዎች የተፈለገላቸውን ዓላማ ለመምታት ረጅም 
ዓመታት የሚወስዱ ናቸው እንደዛም ሆኖ የማይሳኩ ብዙ 
አሉ።  

ብሄራዊ ምክክር ኮሚሽን ግን የበዙ ተግዳሮቶችን 
በማለፍ ስለሰላም ዋጋ በመክፈል የመጨረሻው ምዕራፍ 
ላይ በመቆም ሕዝብ እያወያየ ይገኛል።  እድሉን 
በመጠቀም፣ በእድሉ በማትረፍ፣ ባለእድል በመሆን 
እድለኛ ትውልድ መፍጠር የእኛ ድርሻ ይሆናል።  
ሜዳውም ፈረሱም ተዘጋጅቶልናል ፈረሱን መጋለብ 
የእኛ ፈንታ ነው።  ሜዳው የምክክር መድረኩ ነው ፈረሱ 
ደግሞ የምናንሸራሽረው ሃሳብ ነው።  

  ባልተገራ ፈረስና ባልሠለጠነ ባልደራስ እድላችንን 
ማምከን ድጋሚ የማይመጣን ከመጣም ብዙ ዋጋ 
የሚፈልግን መልካም አጋጣሚ ከማባከን ጋር አንድ 
ነው።  ያልተገራው ፈረስ እርቅና ተግባቦት የሌለው ሃሳብ 
ነው።  ያልሠለጠነው ባልደራስ ደግሞ ከእልህና ከሃይል 
ያልወጣው እኛነታችን ነው።  

ምክክር መነሻው የሃሳብ የበላይነት፣ ግዙፍ ሆደ 
ሰፊነት ነው።  መድረሻው ሀገርና ሕዝብ ቢሆንም 
ከፍጻሜው ለመድረስ መጀመሪያው ማማር አለበት።  
በሃሳብ ዳብረን፣ በሆደ ሰፊነት ገዝፈን ስለሀገራችንና 
ስለወገናችን ስንል እርቅን እንደመጨረሻ አማራጫችን 
ልንቀበል ይገባል።  እንቢ ባይነትንና አልሸነፍ ባይነትን ይዞ 
እርቅና ምክክር የለም።  እኔ ያልኩት ብቻ ይሁን በማለት 
እና በእልኸኝነትን እየተመሩ የጋራ ትርክት የማይታሰብ 
ነው።  መድረሻችን ሀገርና ሕዝብ ከሆኑ መነሻችን ሰላማዊ 
ውይይትና አብሮነት መር ምክክር ሊሆኑ ግድ ይላል። 

ብሄራዊ ምክክር እንደብሄራዊ ድል
ሀገር በሃሳብ ስትፈጠርና በጦርነት ስትፈጠር 

የተለያየች ናት።  በሃሳብ የተፈጠረች ሀገር፣ በሃሳብ 
የተፈጠረ ማህበረሰብ፣ በሃሳብ የተራመደ ትውልድ 
ጦርነትን ይሽራል እንጂ ለእርስ በርስ ግፊያ ጠመንጃ 
አይወለውልም።  ማረፊያው ሰላም፣ መጽናኛው አብሮነት 
ነው።  ማረፊያችን ጦርነት ሆኖ ለብዙሃን የጉስቁልና 
ምክንያት የሆነው በሃሳብ ስላልበለጸግን ነው።  በሃሳብ 
መበልጸግ ተነጋግሮ በመግባባት ልዩነትን ማጥበብ፣ ሰላምን 
ማምጣት ነው።  በሃሳብ መበልጸግ ወንድማማችነትም 
ማጽናት፣ አብሮነትን ማወጅ ነው።  ካልሆነ ልዩነቶች ወደ 
ጦርነት ሲወስዱን፣ በብዙ ዋጋ መክፈል ውስጥ ስንገዳገድ 
ቆመን የምንመለከት እንሆናለን።  

በሃሳብ ያልበለጸገ ፖለቲካና ፖለቲከኛ፣ በውይይት 
ያልዳበረ ትውልድና ማህበረሰብ ድንጋይ በማቀበልና 
ድንጋይ በመወርወር ተወዳዳሪ የለውም።  በሀሰት ትርክት 
ሀገር ለማፍረስ እና አብሮነትን ለመሻር ፊተኛ ነው።  በጋራ 
ታሪክና በጋራ ሀገር ላይ ግፊያ የያዝነው ለምን ሆነና? 
ከአንድ መንጭተን በአንድ እየፈሰስን፣ እንደዓባይና ጣና 
መልካችን ተወራርሶ የምንባላው ለምን ሆነና? በሃሳብ 
ስላልበለጸግን ነው።  ተነጋግሮ መግባባት ስላልቻልን 
ነው።  

ብሄራዊ ምክክር ከዛ ወደዚህ የምንሻገርበት፣ አሻፈረኝ 
ስንል ገሎ በመሞት ሃይላችንን ለማሳየት የሄድንበትን 
የእንቢተኝነት ፖለቲካ በፍቅርና በይቅርታ ለመግለጥ 
የመጣ በጎ አጋጣሚአችን ነው።  ከሰሞኑ በተካሄደው 
ከተማ አቀፍ የውይይት መድረክ ላይ የተገኙት ጠቅላይ 
ሚኒስቴር ዐቢይ አሕመድ (ዶ/ር) ሀገራዊ ምክክር 
ሁሉንም ወገን አሸናፊ የሚያደርግ መሆኑን በመግለጽ 
በእድሉ ተጠቃሚ በመሆን አትራፊ እንድንሆን የአደራ 
መልዕክታቸውን አስተላልፈዋል።   

የሀገራዊ ምክክሩ ዋና ኮሚሽን ፕሮፌሰር መስፍን 
አርዓያ ‹ከጠመንጃ ወደሃሳብ መንጃነት በመሸጋገር፣ 
እርቅና አብሮነትን ባቀፈ የጋራ ማዕቀፍ ኢትዮጵያን 
ለማስቀጠል ምቹ አጋጣሚ ፊት እንዳለን ገልጸው ፣ 
ሁሉም የእድሉ ተሳታፊ በመሆን ሀገሩን ነጻ እንዲያወጣ 
መልዕክታቸውን አስተላልፈዋል። 

ጠቅላይ ሚኒስተር ዐቢይ አሕመድ (ዶ/ር) 
ከሰሞኑ በማህበራዊ ትስስር ገጻቸው ሀገራዊ ምክክሩን 
በሚመለከትና ያለውን ሁለንተናዊ ፋይዳ በማንሳት 
ያጋሩት መልዕክት ነበር ‹ጦርነትና አብዮት የተሟላ 
መፍትሄ የማያመጡት አሸናፊና ተሸናፊ ጎራዎችን 
ስለሚያስከትሉ ነው።  ቢዘገይም የተሸነፈው ለማሸነፍ 
ይታገላል ያሸነፈውም ድሉን ለማስጠበቅ ይዋጋል።  በዚህ 
ሂደት ውስጥ ሀገር ዋጋ ትከፍላለች፣ ሕዝብ ብዙ ነገሩን 
ያጣል።  ምክክር ግን ሁሉም እኩል አሸናፊ የሚሆኑበት 
መድረክ ነው።  ከተሸነፍንም ሁላችንም ለሀገራችን ብለን 
ነው የምንሸነፈው› ሲሉ አጋርተዋል። 

‹ጦርነትን ኖረንበታል፣ የተወሰኑ ችግሮቻችንን 
ፈተንበታል። አብዮትን ደጋግመነዋል፣ የተወሰኑ 
እንከኖችንም ተሻግረንበታል።  በሁለቱነም ያልተፈቱትን 
ችግሮች ለመፍታት የቀረን አማራጭ ምክክር ብቻ ነው።  
ምክክርን ግን አልተጠቀምንበትም›  ሲሉ ተደምጠዋል።  
የኢትዮጵያ ብሄራዊ ምክክር ካለው ዘርፈ ብዙ ጥቅሞች 
መሀል በዋናነት ሶስቱን ያነሱት ጠቅላይ ሚኒስተር ዐቢይ 
አሕመድ (ዶ/ር) ሁሉንም ባይሆን ዋና ዋና ችግሮችን 
እንደሚፈታ፣ ከጦርነት ይልቅ ውይይት ባህል እንዲሆን 
እንደሚያግዝ፣ በተቃራኒ ሃይሎች መካከል መቀራረብና 
መግባባት እንደሚፈጥር በማንሳት የአስፈላጊነቱን መጠን 
አውግተዋል። 

የመጨረሻ መልዕክታቸው በመሆን የተገለጸው 
‹በምክክሩ ተቀራርበን፣ ተወያይተንና ሃሳብ ተቀባብለን 
ወደፊትም በችግሮቻችን ላይ እየተወያየን እንድንቀጥል 
እድል የሚሰጠን በመሆኑ የተከፈተውን የአብሮነት 
መድረክ በመጠቀም ወደ ድል እንሸጋገር ሲሉ በመጠየቅ 
ነው።  ከዚህ የማህበራዊ ትስስር መልዕክት ውስጥ 
አሸናፊና ተሸናፊ የሚሉትን ቃላት መዘን ብንነጋገር በዚም 
ሆነ በዛኛው ወገን ጦርነት በጎ ገጽ እንደሌለው እንረዳለን።  
አሸናፊው ድሉን ለማስጠበቅ ሲታትር ተሸናፊውም ጊዜ 
ጠብቆ ለበቀል ሲሰናዳ በዚህ መሀል በሀገርና ሕዝብ ላይ 
ብዙ ጉዳት ይደርሳል።  እንዳው ተለማምደንው ሞትና 
የአካል መጉደል ተራ ነገሮች ሆኑ እንጂ በዚህ ዓለም ላይ 

እንደሰው ልጅ ሞት የመጨረሻ ክስረት አልነበረም። 
ጦርነት ብዙ ዋጋ አስከፍሎናል።  በሰሜኑ ጦርነት 

ስለጠፋው የሰው ሕይወት፣ ስለጎደለው አካል፣ 
ስለወደመው ንብረት፣ ስለተፈናቀሉ ዜጎች፣ ስለወደሙ 
ሆስፒታሎች፣ ባንኮች፣ መሠረተ ልማቶች፣ የጤና 
ጣቢያዎች ሰምተናል።  እኚህ ለአንዲት ድሃ ሀገር 
አይደለም በኢኮኖሚያቸው ለዳበሩትም ቢሆን እጅግ 
አክሳሪዎች ናቸው።  የታሪካችን መሀል በጦርነት፣ በእርስ 
በርስ ግጭት መጠራቱ ያሳዝነኛል።  በዘመነውና እጅግ 
በተራቀቀው፣ የሰው ልጅ የምድር ኑሮ በቃኝ ብሎ ቤቱን 
ጨረቃ ላይ በማገረበት በ21ኛው ክፍለ ዘመን ሰላምን 
በጦርነት ለማምጣት መሞከር፣ በደም አፋሳሽ የእርስ 
በርስ ግጭት ዋጋ መክፈል አሳፋሪ ድርጊት ነው። 

በመጽሀፍ ቅዱስ ላይ ‹ወንድሞች በህብረት 
ቢቀመጡ መልካም ነው እንሆም ያማረ ነው ›።  ይላል።  
ወንድማማችነት ትርጉሙ ህብረት፣ አብሮነት ነው።  
አንዱ ላንዱ አለኝታና መከታነት እንጂ በፖለቲካ ቁርሾ 
የሚደማሙበት፣ የሚዛዛቱበት አይደለም።  ትንቅንቃችን 
ማንንም ፊተኛ ማንንም ባለክብር አያደርግም።  ተያይዘን 
ከመውደቅ ባለፈ የሚሰጠን ጋት ብኩርና የለም።  የሰላም 
ጀግና ያስፈልገናል።  ከጦርነት ጀግንነት ወጥተን ስለሰላም 
ዋጋ የምንከፍልበት፣ ስለአብሮነት የምንዳክርበት 
የውይይት መድረክ ያስፈልገናል። 

አክሳሪና አዋራጅ በሆነ ጦርነት ለበስ መንገድ 
ላይ ብዙ ዋጋ ከፍለናል።  ደም ተቃብተን ትውልዱ 
እንዲፈራራ ወንድማማችነቱን አሳጥተነዋል።  ብልህ 
ከሌሎች የሚማር ቢሆንም እኛ ግን ከራሳችን ለዛውም 
ከቅርብ ጊዜ ታሪካችን መማር አቅቶን አሁንም በተመሳሳይ 
ጉስቁልና ውስጥ ነን።  ሞትና ጉስቋሌ ተራ ነገሮች ሆነው 
በየቤታችን ገብተዋል።  ዓላማችን ምንድነው? ዓላማችን 
ጫፍ ካለው ያ ጫፍ እንዴት ገሎ በመሞት ይደረሳል? 
ከሰላም ውጪ ዓላማ መዳረሻ አለው?

ድሃና ኋላ ቀር ሕዝቦች ነን።  በውጭ ሀገራት ርዳታ 
እና ድጎማ የመጣን ነን።  መሠረታዊ ፍላጎቱን ተነጥቆ 
በተስፋ መጪውን መልካም ለማድረግ በሚታትር 
ትውልድ ጥላ ስር ነን።  ባልሞላና ባልደላ ሕይወትና ወጥቶ 
መግባት ውስጥ ነን።  እንዲስተካከሉልን የምንፈልጋቸው 
ብዙ ነገሮች አሉን።  ርሃብና ርዛት ሌላው ታሪካችን ነው።  
በእነዚህ ሁሉ ሁኔታ ውስጥ ጦርነትና ጥላቻ፣ ዘረኝነትና 
የእርስ በርስ ግጭቶች ምን ያክል ዋጋ አስከፋዮች እንደሆኑ 
መረዳት አይከብድም።  በእንቅርት ላይ ጆሮ ደግፍ ማለት 
ይሄ ነው።  ጆሮ ደግፍ ተጨምሮብን አይደለም እንቅርቱን 
ብቻ አልቻልነውም። 

ሰላም በተራበና ሰላም በሚሻ ማህበረሰብ መሃል 
ነን።  ዝምታና ኩርፊያችንን፣ እልህና ቂማችንን 
ትተን በመመካከር ለአዲሷ ኢትዮጵያ ዋጋ መክፈል 
ይኖርብናል።  እንደጲላጦስ እጅን ታጥቦ ከደሙ ንጹህ 
ነኝ ማለት ለማንም አይበጅም።  ስቀለው፣ ስቀለው በዚህ 
ሕዝብ መሀል ትርጉም የለውም።  በሰከነና በረጋ መንፈስ 
ለችግሮቻችን መፍትሄ መስጠት ነው አርነት የሚያወጣን።  
ለዚህ ምቹ ሆኖ የተዘጋጀው ደግሞ ሀገራዊ የውይይት 
መድረክ ነው።  ካሉብን ነባርና ወቅታዊ የፖለቲካና 
የጦርነት እንዲሁም የሰላም ርሃብ ለመሻር እንደመጨረሻ 
አማራጭ የሚቀመጠው ሀገራዊ ውይይት ነው። 

ኢትዮጵያን ስንል፣ ትውልዱን ስንል፣ ስለሕዝብ ስንል 
ብዙዎች ዓላማ ይዘው በተሰለፉበት የእርቅና የይቅርታ 
መድረክ ላይ ተሳታፊ በመሆን ዐሻራችንን ማሳረፍ 
ይጠበቅብናል።  ሀገር የምትድነው በእኔና በሌላው ሰው 
የሃሳብ ፍጭት እንጂ የጦርነት ግጭት አይደለም።  የነውር 
ሰንኮፋችንን አውልቀን የሰላም ዘውዳችንን መድፋት 
የከእንግዲህ ሃላፊነታችን እንዲሆን በጋራ መጣር 
ከውለታችን አንዱን ነው።  

መዳፎቻችን ከመድፍ ወጥተው እርፍ እንዲጨብጡ፣ 
ከንዶቻችን ከጠብመንጃ ወደ ወደሃሳብ መንጃነት 
እንዲለወጡ፣ አንደበታችን ከእርግማን ወደምርቃት 
እንዲሸጋገር ጊዜው አሁን ነው።  ባለፈ ክረምት ቤት 
እንደማይሠራ ባለፈ ቁርሾዎች ዛሬን መሞት ሊበቃን 
ይገባል።  በሰላም ስለሰላም፣ በአንድነት ስለአንድነት 
ማውጋትና መመካከር ታሪካችንን የምናድስበት፣ 
ቤታችንን የምንቀልስበት የኢትዮጵያዊነት ቀለም ነው።  
ቸር ሰንብቱ። 

አክሳሪና አዋራጅ በሆነ 
ጦርነት ለበስ መንገድ ላይ 
ብዙ ዋጋ ከፍለናል።  ደም 

ተቃብተን ትውልዱ እንዲፈራራ 
ወንድማማችነቱን አሳጥተነዋል።  
ብልህ ከሌሎች የሚማር ቢሆንም 

እኛ ግን ከራሳችን ለዛውም 
ከቅርብ ጊዜ ታሪካችን መማር 
አቅቶን አሁንም በተመሳሳይ 

ጉስቁልና ውስጥ ነን

ሳይንስና ቴክኖሎጂ  
ወርቅነሽ ደምሰው

በዲጂታል ዘመን ቴክኖሎጂ በሰው ልጅ የዕለት 
ተዕለት እንቅስቃሴ እጅግ አስፈላጊ እየሆነ ይገኛል።  
ይሁን እንጂ ቴክኖሎጂ በዓለም ላይ በፍጥነት እየተስፋፋ 
ቢሆንም ለሁሉም የህብረተሰብ ክፍል ተደራሽ እየሆነ 
አለመሆኑ ይነገራል።  መረጃዎች እንደሚያመላክቱት 
አሁንም ድረስ በዓለም ላይ ግማሽ ያህሉ ሕዝብ የበይነ 
መረብ (ኢንተርኔት) ተጠቃሚ አልሆነም።  ከእነዚህ 
ውስጥ ደግሞ ሴቶች አብዛኛው ቁጥር ይይዛሉ።   

የዓለም አቀፍ ቴሌኮም ሕብረት ሪፖርት 
እንደሚያመላክተው፤ በዓለም ካሉ ሴቶች  ውስጥ 52 
በመቶ ያህሉ የበይነ መረብ (ኢንተርኔት) ተጠቃሚ 
አይደሉም።  የሴቶች የበይነ መረብ (ኢንተርኔት) 
ተጠቃሚነትም እንዲሁ ከወንዶች ጋር ሲነጻጻር አነስተኛ 
ነው።   

በተለይ በይነ መረብ (ኢንተርኔት) ተደራሽነት 
ባልተስፋፋባቸው ታዳጊ ሀገራት ደግሞ ችግሩ ከዚህም  
የባሰ ስለሆነ  የሴቶች ተጠቃሚነት  በእጅጉ አነስተኛ  
እንደሆነ መረጃዎች ያመላክታሉ።  ከዲጂታል ቴክኖሎጂ 
በፍጥነት እየተጓዘ ባለበት በዚህ ዘመን ደግሞ አብሮ መጓዝ 
የሚያስችለው ዲጂታል እውቀት ስለሚያስፈልግ የሴቶች 
ዲጂታል ቴክኖሎጂ አጠቃቀም እንዲሻሻልና አቅማቸውን 
ለማሳደግ  የሚያስችል  ሥራዎች መሥራት  ያስፈልጋል።   

በኢትዮጵያ የዲጂታል ኢትዮጵያ 2025 ስትራቴጂን 
እውን ለማድረግ በምታደርገው ሂደት በመንግሥት 
ሆነ በግሉ ዘርፍ የሴቶችን ዲጂታል ቴክኖሎጂ  አቅም 
ለማሳደግ  ዘርፈ ብዙ ሥራዎች እየተሠሩ ይገኛሉ። 

ሰሞኑን  በዲጂታል ቴክኖሎጂ ዘርፍ ላይ የሚሠራ 
‹‹ስቲም ፓውር›› የተሰኘ ዓለም አቀፍ ተቋም በኢትዮጵያ 
741 ሴቶችን በዲጂታል ቴክኖሎጂ ዘርፍ  አሰልጥኖ 
አስመርቋል።   በኢትዮጵያ የስቲም ፓወር  ኃላፊ 
ስሜነው ቀስቅስ  (ዶክተር) እንዳሉት ፤ ‹‹ስቲም ፓውር››  

በቴክኖሎጂ ዘርፍ የሚሠራ 14 ዓመት በፊት የተቋቋመ 
ድርጅት ነው።  የተቋቋመበት ዋና ዓላማ የዩኒቨርሲቲ፣ 
የኮሌጅ፣ የሁለተኛ ደረጃና የመጀመሪያ ደረጃ ትምህርት 
ቤት ተማሪዎች  ተግባር ተኮር ሥልጠናዎች እንዲያገኙ 
ለማድረግ ያለመ ነው። 

‹‹ስቲም ፓውር›› በሳይንስ፣ በቴክኖሎጂ፣ 
በኢንጂነሪንግ፣ በሒሳብ ትምህርቶች እና በዲጂታል 
ቴክኖሎጂ ዘርፍ ይሠራል።  አሁን ላይ በኢትዮጵያ 65 
የሚደርሱ የላብራቶሪ ማዕከላት በማቋቋም ሥራዎችን 
እየሠራ ይገኛል።  በተማሪዎቹ ማዕከላቱ ተግባር ተኮር 
ትምህርት እንዲያገኙና ባገኙት ትምህርት የአካባቢው 
ችግር በቴክኖሎጂ እንዲፈቱ በማድረግ የሚያበረታታት  
ነው።        

‹‹ስቲም ፓውር›› በትምህርት ላይ ያልሆኑ አቅም 
ያላቸው ወጣቶች፣ ሴቶችና አካል ጉዳተኞች የሥራ እድል 
እንዲፈጥሩና ዲጂታል እውቀት እንዲኖራቸው ለማድረግ 
የተለያዩ ሥልጠናዎች በመስጠት ብቁ ዜጎች ለማፍራት 
እየሠራ መሆኑን ስሜነው (ዶ/ር) ይገልጻሉ።  በመሆኑም 
ከፊላንድ ኤምባሲ ጋር በመተባበር በዲጂታል ቴክኖሎጂ 
ዙሪያ በመጀመሪያ ዙር  ያሠለጠናቸውን 741 ሴቶች 
ማስመረቁን ተናግረዋል። 

ይህ ፕሮጀክት በዓመት አንድ ሺ ሴቶች ለማሠልጠን 
ታቅዶ የተጀመረ  መሆኑን ጠቅሰው፤ ነገር ግን 
ሥልጠናውን ለመውሰድ የተመዘገቡት ተማሪዎች 
ቁጥር በርካታ በመሆኑ በመጀመሪያ ዙር ብቻ 741 
ሴቶች አሠልጥኖ ማስመረቅ መቻሉን አመላክተዋል።  
ሥልጠናው በዘጠኝ የሥልጠና አይነቶች በበይነ መረብ 
(በኢንተርኔት) በኦንላይን ለሶስት ወራት ያህል የተሰጠ 
ሲሆን ሥልጠናውን ጨርሰው ያጠናቀቁና ብቁ የሆኑት 
መመረቃቸውን  ያመላክታሉ።  

እሳቸው እንዳሉት፤ በሥልጠናው ኢትዮጵያውያን  
ሴቶችና ወጣቶች በዲጂታል  እውቀት  ዘርፍ ተሠማርተው 
ዓለምን  እንዲቀላቀሉ እየተደረገ ነው።  ሥልጠናው 
ከፊላንድ ኤምባሲ በተገኘ የገንዘብ ድጋፍ  ለሦስት ወራት 
የተሰጠ ነው።  ይህ የመጀመሪያ ዙር ሥልጠና ሲሆን፤ 
በፕሮጀክቱ የተያዘው ሥልጠና ለሦስት ዙር ይሰጣል።  
የተመረቁት ሴቶች  የመጀመሪያ ዙር ያለፉ ናቸው።  
ተማሪዎቹ በቀጣይ ተጨማሪ ሥልጠናዎች መውሰድ 
ይጠበቅባቸዋል። 

በዲጂታል ቴክኖሎጂ  የሴቶች ተጠቃሚነትን ለማሳደግ

ከዚህ ባለፈም ሥራ የሌላቸው ትልልቅ የቴክኖሎጂ 
ድርጅቶችን እንዲቀላቀሉ የሚያደርግበትና ሥራ 
ያላቸው ደግሞ የተሻለ  ነገር  እንዲያገኙ ሁኔታዎች 
ይመቻችላቸዋል።  ድርጅቱ አሠልጥኖ የሚለቅ ብቻ 
ሳይሆን  ሥራ እንዲያገኙና የራሳቸው ድርጅት እንዲፈጥሩ 
ማስቻል ላይ ይሠራል ሲሉ አስረድተዋል። 

 ሥልጠናውን በዲጂታል እውቀት በየትኛውም 
የሙያ ዘርፍ  የሠለጠነ  ሁሉ መቀላቀል  ይችላል የሚሉት 
ስሜነህ (ዶ/ር)፤ ያመለከቱት ሁሉም መሠልጠን የሚችሉ 
ቢሆንም   አሁን ላይ በዘርፉ ያላቸው ልምድ ታይቶ 
የሚመረጥ ሁኔታ መኖሩን ጠቅሰው፤ በመሆኑም ‹‹ስቲም 
ፓውር››  ያለው  አቅም ትንሽ ስለሆነ  ያመለከቱት 
ሁሉ ማሠልጠን አልተቻለም ይላሉ።  በዚሁ መሠረት 
በመጀመሪያ ዙር እንዲሠለጥኑ የተደረጉት ሴቶች 
በዲጂታል እውቀት  ያላቸውም ሆነ  በአይሲቲ፣  
በቴክኖሎጂ፣ ኢኖቬሽንና ሳይንስ ዙሪያ ልምድ ያላቸው 
ተመራጭ ሆነዋል።  ‹‹ከአቅም አንጻር እንጂ ዲጂታል 
እውቀት ለሁሉም አስፈላጊ እንደሆነ እናምናለን።  
በመሆኑም በቀጣይ በዲጂታል ላይ ለሴቶች ሥልጠና 
መስጠቱ ተጠናክሮ ይቀጥላል›› በማለት ተናግረዋል። 

እንደስሜነው (ዶ/ር) ማብራሪያ፤ ሥልጠናው  
በሳይበር ደህንነት፣ ዳታ አናሊሲስ፣ ዌብ ዴቨሎፕመንት 
እና መሰል የዲጂታል ዘርፎች ላይ ትኩረት ያደረገ ነበር። 
የመጀመሪያና ዋነኛው የሳይበር ደህንነት ሥልጠናም 
ተሠጥቷል።  ሳይበር ደህንነት ተቋማት ላይ ብቻ የሚጠበቅ 
ሳይሆን የእያንዳንዳችን የራሳችንን ዳታ ለመጠበቅ 
የሚያስፈልግ ነው።  እንደሀገር የግል ዳታ ጥበቃ አዋጅ 
ስለጸደቀ ግለሰቦችም የራሳቸው ዳታ መጠበቅ ላይ 
እውቀቱ እንዲኖራቸው  ሥልጠናው ተሠጥቷቸዋል።  
በተጨማሪም ስታንዳርዳቸውን የጠበቁ ዌብ ሳይቶችና 
መተግበሪያዎች በማበልጸግ ለግለሰቦች፣ ለተቋማት እና 
ለተለያዩ ዓለም አቀፍ ሀገራት  ማቅረብ የሚያስችላቸው  
ሥልጠናዎች እንዲያገኙ ተደርጓል።  

ሥልጠናውን በሀገር ውስጥም ሆነ በዓለም ደረጃ  
ሥራን  ለመፍጠር  እንደሚያስችል ስሜነው ዶ/ር 
ያመላክታሉ።  የሚሰጠው ሰርተፊኬትም ታዊቂነት ያለው  
ዓለም አቀፍ የቢዝነስ ኮርፖሬሽን /IBM/ የሚሰጠው 
ዓለም አቀፍ እውቅና የሚያስገኝ በመሆኑ ሥልጠናውን 
ያገኙ  ሴቶች በዓለም ላይ  ባሉ  ተቋማት  ተቀጥረው  
መሥራት ይችላሉ ሲሉ ተናግረዋል።  

ሠልጣኞቹ እንደሀገር ኢትዮጵያ ለጀመረችው 
ዲጂታል ትራንስፎርሜሽን የራሳቸው ሚና ይጫወታሉ 
ያሉት ስሜነው (ዶ/ር)፤ ቴክኒካል እውቀትን ይዘው 
ስለሚወጡ በመንግሥት ተቋማት ሆነ በግሉ ዘርፍ 
ቢሰማሩ የራሳቸው ሚና እንደሚጫወቱ ይገልጻሉ።  
በተጨማሪም አዳዲስ መተግበሪያዎችንና ዌብሳይቶችን 
በማልማት ለዓለም ገበያ እንዲቀርቡ የሚደረግ መሆኑን 
አስታውቀዋል።  

‹‹በሌላ በኩል ሠልጣኞቹ ኢትዮጵያ ውስጥ ቁጭ 
ብለው በዓለም  ላይ ባሉ  ድርጅቶች  ተቀጥረው መሥራት  
ይችላሉ›› ያሉት ስሜነው (ዶ/ር)፤ ይህንንም መንግሥት 

ትኩረት ሰጥቶ  እየሠራበት  መሆኑን ገልጸዋል።  በተለይ 
የሳይበር ደህንነት ስጋት የሠለጠኑት ሥልጠና   ሳይበር 
ጥቃትን በመከላከል እና እንደሀገር ያለውን አቅም ማሳየት 
የሚችሉ ናቸው።  ይህ በቂ ላይሆን ስለሚችል ተጨማሪ 
የእውቀት ሥልጠናዎችን በመውሰድ የተሻለ አስተዋጽኦን 
ያበረክታሉ ተብሎ ይታሰባል ሲል ያስረዳሉ። 

‹‹ስቲም ፓውር›› ከዚህ በተጨማሪ በዲጂታል 
ቴክኖሎጂ በጣም ብዙ ሥራዎች  ይሠራል።  እንዲሁ 
በሮቦቲክስም 20 በሚሆኑ ማዕከላት የሁለተኛ ደረጃና 
የመጀመሪያ ደረጃ ትምህርት ቤት ተማሪዎች ዓለም አቀፍ 
የሮቦቲክ ውድድር ላይ እንዲሳተፉ ለማድረግ  ሥልጠና 
እየተሰጠ ነው።  በተጨማሪ በክረምት ወራት በ65ቱም 
ማዕከላት ለበርካታ ወጣቶች ሥልጠና በመስጠት  
በሚቀጥለው ዓመት በሚካሄድ የዓለም ሳይንስ ቀን 
ችግር ፈቺ ቴክኖሎጂ አፍልቀው እንዲወዳደሩ በማድረግ 
በማበረታታት ሽልማት እንዲያገኙ እያደረገ ይገኛል።  
ከዚህም ባሻገር ሠልጣኞቹ ወደ ሥራ እንዲገቡ እያደረገ 
መሆኑን አብራርተዋል።  

የስቲም ፓወር ፕሮጀክት ኃላፊ አቶ አቤል ተፈራ 
በበኩላቸው ሥልጠናው በኦንላይንና በአካል የተሰጠ 
መሆኑን ይገልጻሉ።  ሥልጠናውን ወስደው ከተመረቁት 
741  ሴት ሠልጣኞች ውስጥ 200 በላይ በአካል 
ተገኝተው የተመረቁ ሲሆን ሌሎቹ በዲጂታል ቴክኖሎጂ 
አማራጮችን በመጠቀም በኦንላይን እየተከታተሉ 
እንደነበር አስታውቀዋል።  

ሥልጠናው  በኦንላይን  በዘጠኝ የተለያዩ ኮርሶች 
የሥራ ተነሳሽነት (ዝግጁነት) ለመፍጠር የሚያስችል 
ሥልጠና እንደሆነ አስታወሰው፤ ሰው ሰራሽ አስተውሎት፣ 
ሳይበር ደህንነት፣ ፕሮጀክት ማኔጅመንት፣ ዳታ ትንታኔ፣ 
በዌብ ሳይትና በሌሎች የትምህርት አይነቶች  ላይ ትኩረት 
ያደረጉ እንደነበር አስረድተዋል። 

አቶ አቤል ‹‹ሥልጠናው  በሁሉም የሀገሪቱ አካባቢዎች 
ያሉ  ሴቶች የተሳተፉበት  ለሦስት ወራት  በኦንላይንና 
በአካል የተሰጠ መሆኑን ጠቅሰው፤ በሥልጠናው የተወሰነ 
የእንግሊዝኛ ቋንቋ እውቀት ላላቸውና ለአካል ጉዳተኞች 
ቅድሚያ ተሰጥቷል ነው ያሉት።  የመጀመሪያ ዙር 
ሥልጠና  በኦንላይን ቢሰጥም ክትትልና ድጋፍ አብሮ 
የሚሰጥ በመሆኑ በአካል ወርክሾፖች ተሰጥቶ እንደነበር 
አስታውሰዋል። 

እሳቸው እንደሚሉት፤ ሥልጠናው ሁለት ዓይነት 
ጠቀሜታ አለው።  አንደኛው እውቀቱን ማግኘታቸው 
ሙያ ላይ ተሰማርተው በሀገር ውስጥና በዓለም ሀገራት 
መሥራት ስለሚያስችላቸው እንደግለሰብ ለራሳቸው 
ተጠቃሚ ይሆናሉ።  ሁለተኛው አልፎ ተርፎ እንደሀገር 
ሲታሰብ ሴቶች ትጉና ታታሪ እንደመሆናቸው ያላቸውን 
ክህሎትና እውቀት ተጠቅመው የትም ቦታ ሆነው 
መሥራት ያስችላቸዋል።  በዚህም ሀገሪቷ  ከፍተኛ 
የውጭ ምንዛሪ  ማግኘት ያስችላታል።  አሁንም እየሠሩ 
በዶላር የሚከፈላቸው ስላሉ ይህን አጠናክሮ በማስቀጠል  
ከግለሰብ አልፎ እንደሀገር ማስፋት ያስፈልጋል።   

‹‹ኦንላይን ኮርሶች ማንኛውም ሰው በራሱ የሚወስደው 

ቢሆንም በስቲም ፓውር መሰጠቱ ያስፈለገበት ዋንኛ 
ምክንያት በኦንላይን የሚሰጠው ሥልጠና በሠልጣኞች 
የጊዜ ውስጥ የሚመራ እንደመሆናቸው የሚቆጣጠረው 
አካል የለም።  በመሆኑም ሠልጣኞችም ሥልጠናው 
ሲጀምር እንደነበር ሳይሆን ቀርቶ ትጋታቸው እየቀነሰ 
የሚመጣበት ሁኔታ ስለሚኖር  በስቲም ፓወር ደግሞ 
በየጊዜው በሚያደርገው ድጋፍና ክትትል  የጀመሩት 
እንዲጨርሱ በማበረታትና በማትጋት የሚፈልጉት ደረጃ 
ማድረስ ያስችላል›› በማለት ያስረዳሉ።  

ሠልጣኞች ሥልጠናው ለመሠልጠን በምስራቅ 
አፍሪካና በኢትዮጵያ ትልቅ በሚባለው ‹‹ቴክባይ 
ኢትዮጵያ›› በተባለ የቴሌግራም ቻናል ላይ በመግባት  
ሊያመለክቱ እንደቻሉ ተናግረዋል።  

በቀጣይ ሁለተኛ ዙር ሥልጠና ከዘጠኝ ሺህ በላይ 
ፍላጎት ያላቸው ሴቶች ተመዝግበዋል ያሉት አቶ አቤል፤ 
ተግተው እንዲሠሩና ራሳቸው ተጠቅመም  ሀገራቸውንም 
እንዲጠቀሙ ለማድረግ ይሠራል ብለዋል።  ‹‹ፕሮጀክቱ 
‹‹ትጋት›› የሚል ስያሜ የተሰጠው ሲሆን ሴቶች ደግሞ 
በትጋት ስለሚታወቁ በዚህ ፕሮግራም ተሳታፊ ሆነው 
ትጋታቸውን ማሳየት ይችላሉ›› ሲሉ አስገንዘበዋል። 

በዕለቱ ሥልጠናውን ወስደው ከተመረቁት 741 
ሴቶች መካካል አንዷ የሆነችው መስከረም ወልደሚካኤል 
ናት።  መስከረም በመጀመሪያ በዲጂታል ዘርፍ ለሴቶች 
ነጻ የሆነ ትምህርት ለመስጠት እድሉን አግኝታ ተሳታፊ 
በመሆኗ አዘጋጆቹን አመስግናለች።  ሥልጠናው በሦስት 
ወር ቆይታ ጊዜን በአግባብ መጠቀም ያስቻለና ጥሩ 
እውቀት የቀሰሙበት መሆኑን ጠቅሳ፤ ‹‹እኔ ጊዜዬን 
በአግባቡ የተጠቀምኩበትና ብዙ እውቀት ያገኘሁበት  
ጥሩ ቆይታ ነበር›› ብላለች። ፡

   የስቲም ፓውር አባላትም ሥልጠናው ከተጀመረበት 
ጊዜ አንስቶ እስኪጠናቀቅ ድረስ ሥልጠናውን የተመለከቱ 
ጥያቄዎችንም ሆነ ማንኛውንም  ነገሮች በተለያየ መልክ 
ስናቀርብ ያለመሰልቸት ድጋፍና ክትትል እያደረጉልን 
ቆይተዋል የምትለው መስከረም፤ ሥልጠናው በዚህ 
ዲጂታል ዘመን እጅግ ጠቃሚ  ብቻ ሳይሆን ከራሳችንም 
አልፈን ሌላውን መጥቀም የምችለበት ነው።  ‹‹በሶስት 
ወራት ቆይታዬ መሠረታዊ ዳታ እና  ኢንፎርሜሽ፣ 
ኮሙኒኬሽንና ቴክኖሎጂ ኮርሶችን ወስጃለሁ።  ይህም 
ትምህርቱን መውሰድ ብቻ ሳይሆን ከሰዎች ጋር 
ያለኝ  ትውውቅና የመግባባት እንዲጨምር  እድሉን 
ፈጥሮልኛል›› ብላለች።  

ሥልጠናው  በሞጁል መልኩ የተዘጋጁት ኮርሶች 
በቪዲዮ የተዘጋጁ ቢሆንም የተሻለ መሆኑን  ነው 
መስከረም የምትገልጸው።   ምክንያቱም በሥራ ቦታ፣ 
በትራንስፖርትም ሆነ በየትኛውም ቦታ ሥልጠና 
እንድንከታተል ጊዜያችንን በአግባብ እንድንጠቀም 
አስችሎናል ስትል አስተያየቷን ሰጥታለች።   

እድሉን ያላገኙ ሴቶች ሥልጠናውን ቢወስዱ 
ራሳቸውን  ማሳደግ ይችላሉ።  በተለይም በጊዜያቸው 
በአግባብ እንዲጠቀሙና የተሻለ የሥራ ዕድል እንዲፈጥሩ 
ያስችላቸዋል ስትል መስከረም ምክረ ሃሳብ  ትለግሳለች። 

ተመራቂ ሴቶች



ፖለቲካና ወቅታዊ 

  ወቅታዊ ትንታኔ
                 አዲስ ዘመን   ማክሰኞ ሰኔ 18 ቀን 2016 ዓ.ምገጽ 8

አስቴር ኤልያስ

መንግሥት ለበርካታ ዓመታት የአስመጪነቱንም 
ሆነ የላኪነቱን ሚና ለሀገር ውስጥ ባለሀብቶች ብቻ ትቶ 
መቆየቱ የሚታወስ ነው።  በተለይም በፋይናንስ ዘርፉ 
የውጭ ባለሀብቶች ወደ ሀገር ውስጥ ቢገቡ ውድድሩ 
ላቅ ያለ እንደሚሆን  ቢታሰብም መግቢያ በሩ  ተከርችሞ  
ቆይቷል።  

በቴክኖሎጂም ሆነ በሀብት ረገድ ብቁ ሆኖ መገኘት 
የግድ ስለሚልም እንዲሁም የሀገሪቱ የአገልግሎት ልሕቀት 
የተፈለገው ቦታ እስኪደርስ የውጭ ባለሀብቶች ሀገር 
ውስጥ ገብተው በፋይናንስ ዘርፉ ሚናቸውን እንዲጫወቱ 
ለማድረግ ብዙም አልተኬደበትም ነበር።  

ነገር ግን አሁን አሁን ዓለም አንድ እየሆነች መምጣቷን 
ተከትሎ በር መዝጋት አዋጭ ነው ተብሎ አይታሰብም።  
ያለፈውን መንገድ ተከትሎ መሥራት ደግሞ ኢኮኖሚው 
እልፍ እንዳይል ጫና ከማድረጉ በተጨማሪ የዜጎች ሥራ 
ዕድልም እንዳይስፋፋ  እንቅፋት እንደሚሆን ይነገራል።       

በአሁኑ ወቅት ግን የውጭ ባለሀብቶች ወደሀገር 
ውስጥ ገብተው በፋይናንስ ዘርፍ እንዲሠማሩ የሚፍቅድ 
ሕግ መበጀቱም የሚታወቅ ሲሆን፣ ከዚሁ ጋር 
ተያይዞ ኢትዮጵያ ለውጭ ባለሀብቶች በሯን መክፈቷ 
የሚያመጣው ፋይዳ እና ተግዳሮት ይኖር ይሆን ስንል 
የምጣኔ ሀብት ምሁራን አነጋግረናል።  

ካነጋገርናቸው የምጣኔ ሀብት ምሁር አንዱ ብርሃኑ 
ደኑ (ዶ/ር) ናቸው።  ብርሃኑ (ዶ/ር) በአዲስ አበባ 
ዩኒቨርሲቲ በንግድ ሥራ ኮሌጅ የምጣኔ ሀብት መምህር 
ሲሆኑ፣ ማንኛውም ነገር የራሱ የሆነ ጠቃሚ ጎን 
እንደሚኖረው ሁሉ የራሱ የሆነ ጉዳት አሊያም ተግዳሮት 
ሊኖረው ይችላል ይላሉ።  ይሁንና ጥቅሙን ለማግኘት 
ተግዳሮት ሊሆን በሚችለው ጉዳይ ላይ ጠንክሮ መሥራት 
ወሳኝ እንደሆነ ያመለክታሉ። 

ኢትዮጵያ በአሁኑ ጊዜ ያለችው ግሎባላይዜሽን 
ወይንም ዓለም አቀፋዊ የኢኮኖሚ ሥርዓት የገነነበት 
ሁኔታ ውስጥ ነው።  ስለሆነም ብቻችንን የምንቆምበትም 
ሆነ ብቻችንን የምንጓዝበት ሁኔታ የለም።  ሁሉም ሀገር 
ሙሉ በሙሉ ራሱን ችሎና በራሱ ሀገር በሚያደርጋቸው 
ነገሮች ላይ ብቻ ተመርኩዞ ሕልውናውንም ሆነ የኢኮኖሚ 
ጉዳዩን ማስተካከልና ወደፊት መራመድ አይችልም 
ይላሉ።  

እርሳቸው እንደሚሉት፤ ከዚህ የተነሳ እኛ አንዳንድ 
የሥራ መስኮች ላይ በቂ የሆነ ልምድ የማጣት ሁኔታ 
ይታይብናል።  እሱ ብቻ ሳይሆን በቴክኖሎጂም ሆነ በሰው 
ኃይልም ወደኋላ ቀረት ያለ ሁኔታ እንዳለን ይታወቃል።  

እርግጥ ነው፤ አንዳንድ ጎዳዮች ላይ ከአፍሪካ 
ሀገሮች እንዲሆም ከሌሎች አገሮችም በተሻለ ሁኔታ 
የምንንቀሳቀስባቸው መስኮች አሉ።  ለምሳሌ  የኢትዮጵያ 
አየር መንገድ ከማናቸውም የአፍሪካ አየር መንገዶች 
በተሻለ ሁኔታ የሚሠራ፣ ትርፋማ ብሎም ታዋቂ የሆነ 
በብዙ መልኩም የሚደነቅ ነው።  በዚህም ኢትዮጵያ ስም ጥር 

ሆና ቀጥላለች ሲሉ ይናገራሉ።   
እንዲያም ሆኖ የሚሉት ብርሃኑ (ዶ/ር)፣ ዋና ዋና 

የሆኑትን በመንግሥት እጅ የነበሩት የኢኮኖሚ ዘርፎችንና 
ዋና የአገልግሎት መስጫ ድርጅቶችን ከመንግሥት እጅ 
ወደ ወጪ የግል ባለሀብቶች ለማዘዋወር የሚደረገው 
ሥራ  ደረጃ በደረጃ እንጂ ሁሉንም በአንድ ጊዜ አይደለም 
ሲሉ ያስረዳሉ። 

ማዘዋወር በእነዚያ ድርጅቶች ላይ የተወዳዳሪነትን፣ 
የተፎካካሪነትን እንዲሁም ከውጭ  ባለሀብቶች ወይም 
ከሚገቡ ልዩ ልዩ ድርጅቶች የተሻለ የቴክኖሎጂ ሽግግር 
እና ትግበራ  ስለሚኖር ይህ ለኢኖሚው እድገት ከፍተኛ 
መነቃቃትን ሊያስከትል እንደሚችል ያመለክታሉ።  
በእነዛ ዘርፎች ላይ ትርፋማነትን ብሎም ተወዳዳሪነትን 
ሊያስገኝ ይችላል።  ስለዚህም ማዘዋወሩ ለኢኮኖሚው 
ይጠቅማል በሚል የሚሠራበት ነው ይላሉ።   

እንደ ብርሃኑ (ዶ/ር) ገለጻ፤  አንድ ኢኮኖሚ 
በመንግሥት እጅ ብቻ ቢሆን የሚጠበቀውን ያህል 
ተወዳዳሪ ላይሆን ይችላል።  የግሉ የተሻለ ሊሆን 
ይችላል።  የግሉ የተሻለ ሥራ እና የተሻለ ትርፋማነት፣ 
የተሻለ ቴክኖሎጂ፣ የተሻለ የአደጋ አቀናነስ ሁኔታ ሊኖረው 
ይችላል ።  ነገር ግን በእኛ ሀገር ከመንግሥት ያን ያህል 
ሻል ያለ የግል ዘርፍ አናገኝም።  ለዚህም ነው መንግሥት 

ለውጭ ባለሀብት በር መክፈት - ለኢኮኖሚ መነቃቃት
በአብዛኛው በኢኮኖሚው ዘርፍ በአብዛኛው ተሳትፎ 
እያደረገ ያለው የሚሉት የምጣኔ ሀብት ባለሙያው 
ብርሃኑ (ዶ/ር)፣ መዋዕለ ንዋዩንም አትርፎ ብዙ ጉዳዮችን 
የሚያከናውነው በዚህ የተነሳ ነው ሲሉ ያስረዳሉ። 

ስለዚህ የውጭ ባለሀብቶች ወደሀገር ውስጥ ገብተው 
ኢንቨስት እንዲያያደርጉ የተፈለገበት ምስጢር፤ የግል 
ባለሀብቱ መብቱ እንደተጠበቀ ሆኖ ከውጭ ደግሞ 
የተሻለ የኢኮኖሚ አቅም ያላቸው ባለሀብቶች እዚህ 
መጥተው ቢሳተፉ የተሻለ የኢኮኖሚ እድገት ሊመጣ 
ይችላል በሚል ታሳቢነት ነው ይላሉ።  እነዚህ ጉዳዮች 
ታስበውና ተጠንተው የተደረጉ ስለሆኑ ለኢኮኖሚው 
እድገት የሚጠቅሙ እንደሆኑም ያመለክታሉ።  

የምጣኔ ሀብት ባለሙያው የቀድሞው የሠብዓዊ 
መብት ኮሚሽን ኮሚሽነር አምባሳደር ጥሩነህ ዜና 
በበኩላቸው፤ የፋይናንስ ዘርፉ ተዘግቶ ለዘላለም ሊኖር 
አይችልም ይላሉ።  በእስካሁኑ ሒደት የኢትዮጵያ 
መንገግሥት የፋይናንስ ዘርፉን በጣም አባብሎ እንዲዳብር 
ማድረጉን ጠቅሰው፤ የውጭ ባለሀብቶች ወደሀገር ውስጥ 
እንዲገቡ መደረጉ በመልካም ጎኑ የሚታይ መሆኑን 
ያስረዳሉ።  

አምባሳደሩ እንደሚሉት፤ መንግሥት የፋይናንስ 
ዘርፉን እዚህ ያደረሰው በእወቀትና በመረጃ አሊያም 
ሌሎች ሀገሮች እንደሚያደርጉት ተወዳድሮ ሳይሆን ይህን 
ያህል በዚህን ያህል ተበደር፤ በዚህን ያህል ደግሞ አበድር 
ብሎ በፈቀደውና ባስቀመጠው መመሪያ መሠረት ነው።  
ያንን ተጠቅሞ ከፍተኛ ትርፍ እያገኘ የመጣ ዘርፍ ነው።  
ይህ ደግሞ የፋይናንስ ዘርፉን አዳብሯል፤ በእግሩም 
እንዲቆም ትንሽ ረድቷል። 

ነገር ግን ለወደፊት ይህንን ያዳበርነውን ፋይናንስ 
ሴክተር እንዲሁ ክፍት አድርገን እነዚያ ብዙ ገንዘብና ብዙ 
እውቀት ያላቸው አካላት ገብተው ይህን የያዳበርነውን 
ዘርፍ እንዲጥሉ ማድረግ ደግሞ ተገቢ አለመሆኑን 
ይገልጻሉ።  በዚህ በኩል ጥንቃቄ ማድረጉ ወሳኝ መሆኑን 
ያስረዳሉ።  እንዲያም ሆኖ ዘርፉ ለውጭ ባለሀብቶች 
መከፈቱ አግባብነት ያለው ነው ሲሉ ጠቅሰው፤ 
ይህ በኢትዮጵያ ብቻ የተጀመረ ሳይሆን ዓለም ሁሉ 
የሚያደርገው ነው ይላሉ።

ነገር ግን ኢትዮጵያ ለውጭ ባለሀብቶች በሯን ክፍት 
ማድረጓ ላይ ጥንቃቄ ያስፈልጋል የሚሉት አምባሳደር 
ጥሩነህ፣ ጥንቃቄውም ያዳበርነውንና እዚህ ደረጃ 
ያደረስነው የፋይናንስ ዘርፋችን መውደቅም ከውጭ 
በሚመጡ ባለሀብቶች መዋጥም የለበትም ባይ ናቸው።  
የሚመጡ የውጭ ባለሀብቶች አብረው ቢዳብሩ 
ጥሩ ነው።  ባለሀብቶቹ መምጣቸው ካፒታል ይዘው 
እንዲመጡ እድል ይፈጥራል።  በአሁኑ ወቅት ተግዳሮት 
ሆኖ ሲያስቸገረን የቆየውን የውጭ ምንዛሬም ዕጥረት 
ለመቅረፍ እድል ይዞ ይመጣል ይላሉ።   

እንደ አምባሳደሩ ገለጻ፤ እነርሱ በመምጣቸው የሀገር 
ውስጥ ባለሀብቶች የበለጠ ይደፋፈራሉ።  እኛ ደግሞ 
ኢንቨስትመንትን የመሳብ አቅም አለን፡። ለምሳሌ አንድ 
የውጭ ባለሀብት ቀደም ብሎ በባንኩ ዘርፍ የመጣ አካል 
ካለ የሚያውቀው ባንክ አሊያም ከእርሱ ጋር ግንኙነት 
ያለው ባንክ ኢትዮጵያ ውስጥ መኖሩን ሲያውቅ እዚህ 
መጥቶ ኢንቨስት ለማድረግ ይደፋፈራል።  

አምባሳደር ጥሩነህ፣ ልክ እንደ ብርሃኑ (ዶ/ር) ሁሉ 
በር መዝጋት በፍጹም አያዋጣም።  ስለዚህ ኢትዮጵያ 
ለውጭ ባለሀብቶች በሯን መዝጋት የለባትም ይላሉ።  
አምባሳደሩ፣ እስካሁንም በራችንን ዘግተን ቆይተናል 
ሲሉ ጠቅሰው፤ በእርግጥ ዘግተን የፋይናንስ ሴክተሩ 
እንዲዳብር አድርገናል ብለዋል።  ነገር ግን ያንን 
ያዳበርነውን የፋይናንስ ሴክተር ዝም ብለን መጣል 
የለብንም። 

ስለዚህ የሀገር ውስጥ ባለሀብቱም እንዳይወድቅ 
በማድረግ መንቀሳቀሱ አዋጭ ነው ባይ ናቸው።  
ብዙ ነገሮች ሊደረጉ እንደሚችሉም ጠቁመው፣ ሕግ 
የምናወጣው እኛ ስለሆንን ማጥበቅም ማላላትም 
እንችላለን ብለዋል።  ስለዚህም ሀገራችን በመሆኑ 
በእዚህ ግባ፤ በእዚያ ውጣ የሚለን ሌላ አካል የለብንም፤ 
ሊኖርብንም አይችልም ብለዋል።  

ብርሃኑ (ዶ/ር) እንደሚሉት፤ የውጭ ባለሀብቶች 
ወደሀገር ውስጥ ሲገቡ ትኩረት ሊደረግበት የሚገባው 
ጉዳይ በተወሰነውና በተግባባነው መሠረት ማለትም  ወደ 

ሀገር ውስጥ የሚገቡ የውጭ ባለሀብቶች በተቀመጠውና 
በሚገቡት ግዴታ መሠረት ሥራቸውን ማከናወን 
አለባቸው፤ ያንን ደግሞ መቆጣጠር ያስፈልጋል።  
ስምምነቱም ተግባራዊ መሆን ይጠበቅበታል። 

ሌላው ትኩረት የሚያሻው ጉዳይ ያሉ ደግሞ 
ከመጀመሪያውኑ ማለትም ከመግባታቸው በፊት 
ስለእነርሱ የኋላ ታሪክና የሚሠሩትን ሥራ በተመለከተ 
በስፋት በአግባቡ ማጠጥናት ያስፈልጋል።  በመንግሥት 
በኩል የተዘጋጀ ስምምነት ይኖራልና ያንን መሠረት 
በማድረግ ግዴታቸውን እንዲወጡ መከታተልንም 
ይጠይቃል።  እኛም ደግሞ የሚያስፈልጉትን አገልግሎቶች 
እንደሚገባ ማስተካከል እና ቢሮክራቲክ የሆኑ አካሔዶች 
እንዳይኖሩ መከላከልን የግድ ይለናል ብለዋል።  እነዚህና 
መሰል ነገሮች ከተስተካከሉ የውጭ ሀገር ባለሀብቶች ወደ 
ሀገር ውስጥ መግባታቸው ጠቃሚ ሊሆን ይችላል ሲሉ 
ገልጸዋል።  

በተለያዩ የገበያ ሁኔታዎች የግል ባለሀብቶች 
እንዲገቡ ተጋብዘዋል፤ እና በማንኛውም የሥራ መስክ 
በአስመጪነትም ሆነ በላኪነትም ንግዶች እንዲሠማሩ 

ተፈቅዶላቸዋል፤ ጥሪም ቀርቧል።  የተወዳዳሪነትን 
ጉዳይ ስናነሳ የእኛ የውስጥ ንግድ በጣም የተዛባ 
ነው።  ዋጋ በመጨመር እንጂ ሀገር የምትጠቀምበትን 
ፋይዳ በመጨመር የሚሠራ አይደለምና ይህ በጣም 
አስቸጋሪ ነው።  ከውጭ የሚገቡ ባለሀብቶች ምናልባት 
ተወዳዳሪነትን ሊያሰፉ ይችላሉ።  በተመሳሳይ ኢኮኖሚው 
ቀልጣፋ እንዲሆን ሊያደርጉ ይችላሉ።  በተጨማሪም 
ስጋት የሆነውን የሥራ አጥነትን ጉዳይ የሚቀንስ ይሆናል።  
ሕጉም ይህንን የሚመለከት ነው።  ያንን ሕግ በትክክል 
ከተጠቀምንበት ጠቃሚ ነው የሚሆነው ብለዋል።  

በሀገራችን ሀብት ብቻ ብዙ የምናቅዳቸውን ነገሮች 
መሥራት አያስችለንም።  የውጭ ሀገር ባለሀብቶች 
መጥተው እኛንም ራሳቸውንም ጠቅመው እንድናድግ 
ያደርጋሉ።  ስለዚህም ኢትዮጵያ ለውጭ ሀገር ባለሀብቶች  
በሯን ክፍት ማድረጓ ጠቃሚ ነው ብዬ አስባለሁ ብለዋል። 

ብርሃኑ (ዶ/ር)፣ በር ዘግቶ መቀመጥ  በራሱ ጉዳት 
ነው ሲሉ ጠቅሰው፤ እንደ አምባሳደር ጥሩነህ ሁሉ በሩን 
ዘግቶ ያደገ ሀገር የለም ሲሉ ተናግረዋል።  እኛ በራችንን 
ለረጅም ጊዜ ዘግተን ቆይተናል።  አሁን የምናያቸው 
አንዳንድ ያልተስተካከሉ የእድገት ሁኔታዎች አሉ።  
ድህነትም ይህን ያህል ገዝፎ የታየው በራችንን ለረጅም 
ጊዜ ዘግተን ስለቆየነው ነው።  ሌሎች ሀገሮችም በዚህ 
ውስጥ ያለፉ አሉ።  ብዙዎቹ ሀገሮች ቀደም ሲል በራቸውን 
ዘግተው የነበሩ ሲሆን፣ በአሁኑ ወቅት በርካታ ሀገራት 
ይህንን ችግር ተገንዝበው በራቸውን ለውጭ ባለሀብቶች 
ክፍት ማድረግ መጀመራቸውን ያስረዳሉ።  ለአብነት 
የምስራቅ ኢስያ እንዲሁም ሌሎች ሀገራትም በራቸውን 
እየከፈቱ ነው። እነቻይና በከፍተኛ ደረጃ ሊያድጉ የቻሉት 
በራቸውን በሰፊው ከፍተው በተለያየ ሁኔታ በመተባበርና 
ውጭም ኢንቨስት በማድረግ ላይ ስለተሰማሩ ነው።  
ለዚህም ነው ሀብት ማፍራትና የጠንካራ ኢኮኖሚ 
ባለቤት መሆን የቻሉት ሲሉ አብራርተዋል።     

አምባሳደ ጥሩነህ እንደሚያስረዱት፤ በር መክፈቱ 
የጥቅሙን ያህል አይሁን እንጂ መጥፎ ጎን ይኖረዋል።  
ለአብነትም የውጭ ባለሀብቶች ምናልባት የኢትዮጵያ 
ኢኮኖሚ ትንሽ ገድገድ የሚል ከመሰላቸው ሀብታቸውን 
በአንዴ ሊያሸሹ ይችላሉ።  ሕጉ ይህንንም ጉዳይ ታሳቢ 
ያደረገ መሆን ይኖርበታል።  የዘርፉ ተቆጣጣሪ አካልም 
መስኩን በአግባቡ የሚያውቅ ሊሆን ይገባል። 

በጥቅሉ ኢትዮጵያ ለውጭ ባለሀብቶች በር መክፈቷ 
ኢኮኖሚያዊ ፋይዳ ያለው ነው።  ምክንያቱም እንደዚህ 
ዘግተን ከዓለም ተለይተን መቀጠል አንችልም።  በአሁኑ 
ወቅት ደግሞ ያለነው ድሮ በነበርንበት ሁኔታ ውስጥ 
አይደለንም።  እንዲህ እየተንገዳገድንም ቢሆን ሀገራት 
የሚመለከቱን በትልቅ ደረጃ ላይ አስቀምጠው ነው።  
ለምሳሌ ብሪክስን ለመቀላቀል በርካታ ሀገሮች ጥያቄ 
ማቅረባቸው ይታወቃል።  ነገር ግን የወሰዱት ኢትዮጵያን 
ነው።  ይህች ሀገር ደግሞ በብዙ ፈተና ውስጥ ብትሆንም 
የራሷ ባህል ያላት በራሷ የምትተማመን መሆኗና የአፍሪካ 
መግቢያ በር በመሆኗ በብዙዎች ዘንድ ተመራጭ 
እንድትሆን አድርጓታል ሲሉ አምባሳደሩ ተናግረዋል።  

የውጭ ባለሀብት ወደ ኢትዮጵያ መጥተው ኢንቨስት 
ለማድረግ ያስችላቸዋል ከሚባሉት ውስጥ አንዱ የሰው 
ኃይል ማግኘት መቻላቸው ነው ያሉት አምባሳደሩ፣ ከዚህ 
ጎን ለጎን ገበያ መሆን የሚችል ኃይል መኖሩም የማይካድ 
ሐቅ ነው ብለዋል።  ለምሳሌ የውጭ ኢንቨስተር በአንድ 
የሥራ መስክ በአንድ ጊዜ እስከ አስር ሺህ ሠራተኛ 
ይፈልጋል።  ብዙ ሠራተኛ ያለበት እና ሥነምግባሩም 
የተመሰገነ ሠራተኛ እንዲሁም ጠንካራ መንግሥት 
ያለው ሀገር እንደመሆናችን እንዲሁም ሰላም ያለው ሀገር 
ለመሆን የሚያቅተን ነገር የለም ብለዋል።  ያንን በማድረግ 
የበለጠ ኢንቨስተሮች በመሳብ ማደግ የሚቻል እንደሆነ 
አመልክተዋል።  

የምጣኔ ሀብት ምሁራኑ እንደሚሉት፤ በአሁኑ 
ወቅት የትኛውም ሀገር በሩን በመዝጋት አድጋለሁ ማለት 
አይችልም።  ይልቁኑ ባለሀብቱን መሳብ የሚያስችሉ  ምቹ 
ሁኔታዎችን  በመፍጠር ተጠቃሚ ለመሆን መትጋት 
የግድ ይላል።  ኢትዮጵያ ደግሞ የውጭ ባለሀብቶችን 
መሳብ የሚያስችላት ምቹ ሁኔታ አላት።  ነገር ግን በበለጠ 
በኢኮኖሚው ዘርፍ ተጠቃሚ መሆን እንዲያስችል ትልቁ 
ጉዳይ የሆነውን የሀገር ሰላም ማስጠበቅ የግድ ነው ሲሉ 
ሃሳባቸውን ደምድመዋል።    

በአሁኑ ወቅት 
የትኛውም ሀገር 
በሩን በመዝጋት 

አድጋለሁ ማለት 
አይችልም፡፡ ይልቁኑ 
ባለሀብቱን መሳብ 
የሚያስችሉ  ምቹ 
ሁኔታዎችን  በመፍጠር 
ተጠቃሚ ለመሆን 
መትጋት የግድ ይላል 

ሴቶች
ማህበራዊ

አዲስ ዘመን   ማክሰኞ ሰኔ 18 ቀን 2016 ዓ.ም

አስመረት ብስራት

አንድ ማለዳ ነበር። ከቤት ወደ ሥራ ለመሄድ 
በያዝኩት ትራንስፖርት ውስጥ  ስለ ወላጆችና ስለ ሴት 
ልጆች ግንኙነት እንዳስብ ያደረገኝን ታሪክ ያደመጥኩት። 
አንዲት እናት ስለልጇ በስልክ የምታወራው ነገር ትኩረቴን 
ስቦት ሙሉ ለሙሉ አደመጥኳት።

እናቲቱ እንደምትናገረው ልጇ የክፍል ጓደኞቿ 
ብር ሰርቃ እንድታመጣ እያስገደዷት መቆየታቸውን፤ 
በዚህም የተነሳ ከቤት በተለያዩ ጊዜያት ሳንቲም እየሰረቀች 
ስትወስድ መቆየቷን ታወራለች። በስልክ የምታወራለት 
ሰው ለሚጠይቃት ጥያቄ ፈጣን ምላሽ የምትሰጠው 
ይህች ሴት ያን እለት ግን የሚሰረቅ ነገር በማጣቷ ባዶ 
እጇን ክፍል እንዳትገባ ፈርታ እናቴ ታማብኝ ነው እያለች 
ስትለምን በፖሊሶች ቁጥጥር ስር መዋሏን ታብራራለች።

ፖሊሶች ልጅቷ በእድሜ ትንሽ መሆኗንና ሁኔታዋን 
አይተው በቁጥጥር ስር ካዋሏት በኋላ ለወላጅ ደወለው 
ስለተፈጠረው ነገር በስልክ ለወዳጇ የምታወራውን እናት 
ንግግር ሳደምጥ ነበር ይህች ልጅ ምን ያህል ከወላጆቿ 
ብትርቅ ነው ተጨንቃ ጎዳና ወጥታ እስከ መለመን 
የሚደርስ ፍርሃት ውስጥ የገባችው የሚል ጠያቂ ልቤ 
ውስጥ ተፈጥሯል። የአስራ ሶስት ዓመት ታዳጊ የሆነችው 
ይህች ልጅ በዚህ ልክ ተፅእኖ እስኪፈጠርባት ድረስ 
ወላጆቿ የት ነበሩ እያልኩ ሳሰላስል መውረጃዬ ደርሶ 
ከታክሲው ወረድኩ።

ስለዚህ ጉዳይ  የህክምና ባለሙያ የሆኑ፤ ልጆቻቸውን 
አሣድገው ለቁምነገር ያበቁ  ነዋሪነታቸው በአሜሪካን ሀገር 
ሲሆን፤ ለወገኖቼ የተወሰነ ነገር ከልምዴ ባካፍል ብለው 
በማህበራዊ ድረ-ገፆች  መልዕክቶችን የሚያስተላልፉ 
ስልጆች አስተዳደግ መፅሃፍ የፃፉትን ወይዘሮ ሣራ ዘመኑን 
አነጋግረናል።

እንደ ወይዘሮ ሳራ ገለፃ ከዚህ መሠረታዊ  በወላጆችና 
በልጆች መካከል የሚኖር መልካም ግንኙነትና ግልጽነት 
ለልጆች ሁለንተናዊ ዕድገት መሠረት ነው።  ልጆች 
ምን እንደሚፈልጉ፣ ምን እንደሚያስደስታቸው ማወቅ 
ከወላጆች ይጠበቃል።  ስሜቶቻቸውንና ፍላጎቶቻቸውን 
በግልጽ እንዲናገሩም ወላጆች ወይም አሳዳጊዎች 
ልጆቻቸውን ከሕፃንነታቸው ጀምሮ ሊቀርጿቸው ይገባል።  
ሆኖም ልማድ፣ አመለካከትና ኑሮን ለማሸነፍ የሚደረግ 
ትግል በሚፈጥረው ተፅዕኖ ሳቢያ ልጆች ከትምህርት 
ሲስተጓጎሉ፣ ለሱስና ለወሲብ ጥቃት ሲጋለጡ፣ 
ጉዳያቸውን ሁሉ ሚስጥር አድርገው የሚደርሱባቸውን 
ሥነ ልቦናዊና አካላዊ ጥቃት ሲያስተናግዱ ይስተዋላሉ። 

ከቤተሰባቸው ጋር ጥሩ ግንኙነትና ግልጽነት 
ኖሯቸውም ቤተሰባቸውን በመፍራትና በማፈር 
ጉዳያቸውን በተለይ ከፆታ ግንኙነት ጋር ያለውን 
ግልጥልጥ አድርገው ለቤተሰቦቻቸው መንገርን 
የማይደፍሩ፣ በአንፃሩ ደግሞ የጓደኛ ያህል ተቀራርበው 
የሚወያዩ ቤተሰቦችም አሉ። 

ወይዘሮዋ እንደሚሉት  በአንድ ወቅት የዩኒቨርሲቲ 
ተማሪ የነበረችው የጓደኛቸው ልጅ ከወንድ ጋር ስላላት 
የፆታ ግንኙነት ለእናቷ የነገረችበትን ሁኔታ ሁሌም 
እንደምታስታውሰው ትናገራለች።  ‹‹ዩኒቨርሲቲ ስማር 
አይቼው የወደድኩት ልጅ ነበር።  ደስ ስለሚለኝ ለክፌውም 
አውቃለሁ። ›› ብላ ለእናቷ ተናግራለች። በወቅቱ እናቲቱ 
ስለጉዳዩ መስማቷ ልጇ ላይ የሚደርሰውን ጫና ለማቅለል 
ምቹ እንዳደረገላት ትናገራለች። 

እናቷ ከልጅነቷ ጀምሮ የዘረጋችላት ነገሮችን በግልጽ 
የመነጋገር ሥርዓት፣ ለሕይወቷ መቃናት ወሳኝ እንደነበር 
በመግለጽም፣ ወላጆች ልጆቻቸው በተለይ አፈቀርን፣ 
ተፈቀርን ወይም በፍቅር ጥያቄ የሚያስቸግረን ሰው አለ 
ብለው ለወላጅ ሲናገሩ ከልማድና ካለመረዳት በመነጨ 
ስሜት ከመቆጣት፣ እንደነውር አድርገውም ልጆቻቸውን 
ከማስደንገጥ ቢቆጠቡ መልካም ነው ትላለች። 

ወላጆች የተቻላቸውን ያህል ግልጽ ሆነውም ልጆች 
ጉዳያቸውን ድብቅ የሚያደርጉበት ጊዜ ይከሰታል።  
አንዳንዴም ይህ ድብቅነት በአጭሩ ሊቀጭ የሚችል 
ችግርን ችላ አስብሎ እስከሞት ዋጋ ሊያስከፍል ይችላል። 

ከዚህ ቀደም የሰሙትን ታሪክ የሚያነሱት ወይዘሮ 
ሳራ 16 ዓመቷን ጥቅምት 29 ቀን 2009 ዓ.ም. ጓደኞቿና 
ቤተሰቦቿ በተሰበሰቡበት ያከበረችው ኖሃሚን ጥላሁን 
የአሥረኛ ክፍል ብሔራዊ መልቀቂያ ፈተናን ለመፈተን 

የወላጆችና ሴት ልጆች ግንኙነት

የወራት ጊዜ ያህል ሲቀራት ነበር የካቲት 21 ቀን 2009 
ዓ.ም. ከቀኑ አሥር ሰዓት ገደማ ሜክሲኮ አካባቢ በስለት 
ተወግታ ሕይወቷ ያለፈው ብለዋል። 

የአንድ ዓመት ከስድስት ወር ሕፃን ሳለች አባቷ 
መሞቱንና ሕይወቷ እስካለፈበት ድረስ በብቸኝነት 
እንዳሳደገቻት የምትናገረው የኖሃሚን እናት ወይዘሮ 
ወይንሸት ወዳጆ፣ ‹‹ልጄ ደረሰች።  አሁን ቀና ብያለሁ ስል 
ልጄ ባልጠበቅኩት ሁኔታ በሞት ተነጥቃለች፤›› ብለው 
እንደነበር ታስታውሳለች። 

የሟች እናት እንደምትለው ኖሃሚን ረጋ ያለች 
ዝምተኛ ልጅ ነበረች።  በመሆኑም በተለይ ዕድሜዋ ከፍ 
ሲል የወንድ ጓደኛ እንዳላት፣ የምትቸገረው ነገር እንዳለ 
በማለት ብዙ ጊዜ ትጠይቃት ነበር።  ሆኖም ልጇ ‘ምን 

ይኖራል ብለሽ ነው?’ ከማለት ውጭ ይደርስባት የነበረ 
ተፅዕኖ ካለ እንኳን ነግራት እንደማታውቅ መናገሯን 
በማሰታወስ ወይዘሮ ሳራ ይናገራሉ።

ብዙ ጊዜ ሴቶች ጥቃት ሲደርስባቸው ስለጥቃቱ 
ተወርቶ ለዚህ ጥቃት ምክንያት ስለሆኑ ነገሮች ሲነሳ 
ብዙዎች ምክንያት የሚያነሱትን ሲያወግዙ ይሰማሉ።  
በተለይ ሞት ተከስቶ ከሆነ ገዳይ ፍርዱን እንዲያገኝ 
ከመረባረብ ውጭ ሴቶች ለጥቃት እንዳይጋለጡ ምን 
እንሥራ? የወላጆችና የልጆች ግንኙነት ምን መሆን 
አለበት? ልጆች በትምህርት ቤት ባላቸው ቆይታ 
ስለሚገጥሟቸው አዎንታዊም ሆነ አሉታዊ ጉዳዮች 
እንዴት ግንዛቤ እንፍጠር? በትምህርት ቤት ውስጥ 
መደበኛውን ትምህርት ከመማር ባለፈ ስለሕይወት 
ክህሎት እንዴት እናስርፅ የሚሉት እምብዛም ሲወሱ 
አይሰማም።  በመሆኑም ታዳጊ ሕፃናትም ሆኑ ወጣቶች 
ከልጅነታቸው ጀምሮ ኃላፊነት ሊሰማቸው ሲገባ ለሱስ፣ 
ላልተፈለገ የወሲብ ጥቃት ሲጋለጡ ከትምህርታቸው 
ሲስተጓጎሉ ብሎም በእከሌ ተገደሉ ሲባል ይሰማል።  

‹‹ለልጆቻችን የተቃና ሕይወት መሠረት ለመጣል እኛ 
ያለፍንበት የበዛ ፍርሃትና ድብብቆሽ ወይም ጓዳ መደበቅ 
ጊዜ አልፎበታል›› የሚሉት ሌላው ያነጋገርናቸው አባት 
አቶ ይትባረክ ሃይሌ ናቸው። እኚህ አባት ጥሩ አዳማጭ 
ሆነው ከልጆቻቸው ጋር በግልጽ እንደሚወያዩ ይናገራሉ። 

በቤተሰብና በልጆች መካከል ያለው ግንኙነት 
እየቀነሰ፣ መደበኛውን ትምህርት የሚወስደው ጊዜ እየበዛ፣ 
ወላጆችም የቤተሰብ ፍላጎት ለመሙላት እየተሯሯጡ 
ባሉበት ጊዜ፣ ልጆች ከወላጅ ይልቅ ጓደኞቻቸውንና ውጭ 
የሚያዩትን እንደሚመስሉ በማስታወስ፣ በራሳቸው በኩል 
ልጆቻቸውን እንደ ጓደኛ በማድረግ ከትምህርት ባለፈ 
ስለፆታ ግንኙነትና በአፍላ ዕድሜ ስለሚከሰቱ ባህሪያት 
በግልጽ እንደሚወያዩ ይገልጻሉ። 

‹‹የልጆች ባህሪ ድንገት ይለወጣል።  ትላናት ጥያቄ 
ስትጠይቂው የነበረው ልጅሽ ዛሬ ላይ ሊቆጣሽ ይችላል።  
በመሆኑም ቁጣውን ምን አመጣው? ቤት ውስጥ ምን 

ተፈጥሮ ነበር? ትምህርት ቤትስ? የዕድሜው ጉዳይ ነው 
ወይስ ሌላ? ብሎ ወላጅ የልጁን የዕለት ተዕለት እንቅስቃሴ 
መከታተል አለበት›› ሲሉም ይመክራሉ። 

ቤት ውስጥ ቁጣ የሚበዛባቸው ልጆች ፈሪና ድብቅ 
እንደሚሆኑ በማስታወስም ወላጆች በተለይም ልጆቻቸው 
ለአቅመ ሔዋን ሲደርሱ የሚያሳዩዋቸውን ባህሪዎች 
በመከታተል በግልጽና በትዕግሥት ሊያዳምጧቸውና 
ሊረዷቸው ይገባል ይላሉ። 

ወላጆች በሕይወት ዘመናቸው ክፉውንም ሆነ 
ደጉን ብሎም የማኅበረሰብ ተፅዕኖን አልፈው ልጆች 
ለመውለድና ለማሳደግ እስከበቁ ድረስ፣ ልጆቻቸው 
በአካልም ሆነ በአዕምሮ እንዲበለፅጉ ከልምዳቸው 
እያካፈሉ ሊያድኗቸው ይገባል ሲሉም ያክላሉ።  

በሥነ ልቦና ፍልስፍና፣ በልጆች አስተዳደግ ውስጥ 
የመጀመሪያዎቹ ስምንት ዓመታት ወሳኝ መሆኑን ያገኘነው 
መረጃ ያመለክታል።  እንደ መረጃው ባህሪና አመለካከት 
ተቀርፆ የሚያልቀውም በእነዚህ ዕድሜ ውስጥ ነው።  
ከዚህ በኋላ ያለው የማሰማመርና የመቀባባት ያህል ነው። 

ልጆች እስከ ስምንት ዓመታቸው በባህሪ ሳይታነጹ 
ቀርተው፣ ከጎረመሱ በኋላ የሚያሳዩትን ባህሪ በምን 
መልኩ ማረቅ ይቻላል የሚለው ሊነሳ ይችላል።  ወላጆች 
በጉርምስና ጊዜ ሳይሆን እስከ ስምንት ዓመት ባለው 
ዕድሜ ውስጥ ሥራቸውን መሥራት እንደሚገባቸው 
ይመክራሉ።  ሆኖም ወላጆች እዚህ ላይ ያላቸው ግንዛቤ 
በቂ ስላልሆነ ይህንን አያደርጉትም። 

ልጆችና ወላጆች አብረው የሚቀመጡበት ሳይሆን 
የሚለያዩበት ጊዜ ይበልጣል።  ሆኖም በቤት ውስጥ 
ቢያንስ ለእራት አብሮ መቀመጥ ያስፈልጋል።  ይህም 
ከልጆች ጋር ስለውሏቸው ለማውራት መልካም አጋጣሚ 
ይፈጥራል።  ሆኖም በእንደዚህ ዓይነት መድረክ ልጆች 
ስለማፍቀርና መፈቀር ሲያነሱ እንደነውር ቆጥረው 
የሚያስደነግጡ ቤተሰቦች አሉ። 

ከአሥር ዓመት ጀምሮ በሴቶች የጡት ማጎጥጎጥ፣ 
በመራቢያ አካላት ስፍራ ፀጉር ማብቀል የዳሌ መስፋት 
ሲጀምሩ፣ በወንዶች ደግሞ የድምፅ መጎርነን፣ ጡንቻ 
የማውጣትና በሰውነት ላይ ፀጉር መታየት ይጀምራል።  
እነዚህ ክስተቶች የሆርሞን ለውጥ ስለሚያመጡ የተለየ 
አስተሳሰብና አመለካከት ይመጣል።  ይህ ሴቶች ወደ 
ወንዶች ወንዶችም ወደ ሴቶች እንዲመለከቱ ያደርጋል።  
ማፍቀርና መፈቀርም ይፈጠራል። 

ልጆች ስለነዚህ ክስተቶች አውቀውና ዝግጁ 
ሆነው ቢያድጉ ቢያፈቅሩም፣ ቢፈቀሩም የፍቅር ጥያቄ 
ቢቀርብላቸውም አይደነግጡም።  እንዴት መወጣት 
እንደሚችሉም ያውቃሉ።  ከልጅነታቸው ያልተቀረፁት 
ደግሞ ወዳልተፈለገ ዕርምጃ ይገባሉ።  ስለሆነም ወላጆች 
ልጆቻቸው ተፈጥሯዊ ክስተቶች ሲያጋጥሟቸው 
ከመጮህና ከመቆጣት ይልቅ ሊመክሯቸው ይገባል።  ይህ 
ካልሆነ ልጆች ችግራቸውን ይደብቃሉ ያፍናሉ።  ይህ 
የተዳፈነ ስሜትም በምክር ሊፈታ የሚችል ጉዳይን ወደ 
መጥፎ ይለውጠዋል። 

ልጆችን በግልጽ አወያይቶና ኃላፊነት እንዳለባቸው 
ነግሮ የማሳደጉን ሰፊ ድርሻ ወላጆች ቢወስዱም 
በትምህርት ቤት ውስጥ የሚኖረው ሁኔታም ወሳኝ ነው።  
በመሆኑም ከወላጆች ኃላፊነት ጎን ለጎን የሥርዓተ ፆታ 
ትምህርት በሥርዓተ ትምህርቱ ውስጥ ራሱን ችሎ መካተት 
አለበት ይላሉ።  የውጭ ሀገሮች ተማሪዎችም የሥርዓተ 
ጾታ ትምህርትን በሥርዓተ ትምህርቱ ተካቶላቸውና የራሱ 
ፕሮግራም ተበጅቶለት ይማሩታል። 

ይህ ጉዳይ ትኩረት ሊሰጠው የሚገባ ጉዳይ መሆኑን 
በመራዳት የሥርዓተ ፆታ ትምህርት በአብዛኛው በሥነ 
ሕይወት ትምህርት ውስጥ ተካቶ ለተማሪዎች የሚቀርብ 
ቢሆንም፣ በመደበኛው ትምህርት ፈተና ለማለፍ ካልሆነ 
በስተቀር የሕይወት ክህሎት የሚያስጨብጥ አይደለም።  
ስለሆነም ትኩረት ሊሰጠው ይገባል። 

በየትምህርት ቤቶች ያሉ የሥነ ልቦና አማካሪዎች 
በምን መልኩ ይሠራሉ? አሉስ ወይ? ምን ያህልስ ወደ 
ተማሪዎች ይቀርባሉ? የሚለውም ሌላው መታየት ያለበት 
ጉዳይ ነው።  ትውልድ መቅረፅ የሁሉም ሃላፊነት በመሆኑ 
ወላጅ ማህበረሰብ ትምህርት ቤት በአንድነት የተቀናጀ 
ሥራ ሲሠሩ ራሷን የምታውቅ በጥንካሬ የሚታድግ ሴት 
ልጅ እንድትኖረን ይሆናል።

ወላጆች የተቻላቸውን 
ያህል ግልጽ ሆነውም 

ልጆች ጉዳያቸውን ድብቅ 
የሚያደርጉበት ጊዜ ይከሰታል።  

አንዳንዴም ይህ ድብቅነት 
በአጭሩ ሊቀጭ የሚችል ችግርን 

ችላ አስብሎ እስከሞት ዋጋ 
ሊያስከፍል ይችላል

ማረፊያ

ዓለም አቀፍ

አዲስ ዘመን ድሮ

ትናንት ለመላው ኢትዮጵያ የመረጃ ቋት ነበረ። 
በእነዚህ ትናንቶች ውስጥ ያለፉት መረጃዎች ዛሬ ላይ 
የታሪክ ማህደር ነጸብራቆች ሆነው ይታያሉ። ሁሉንም 
ነገሮች በአዲስ ዘመን ድሮ መስታወት ፊት ቆመን የድሮዋን 
ኢትዮጵያ ታሪካዊ ምስል እንመለከታለን። በኢትዮጵያ 
ውስጥ የተካሄዱ ክስተትና ታሪኮች ሁሉ በአዲስ ዘመን 
ድሮ ውስጥ ተሰንደው ተቀምጠዋል። እኛም ተገልጦ 
ከማያልቀው ክምችት ውስጥ የመራረጥናቸውን ጥቂት 
ጉዳዮች እናካፍላችሁ።  የጋዜጠኞች ማህበር ጉባኤ 
ስላስተላለፈው ውሳኔ፣ የኢትዮጵያ አየር መንገድ  ደግሞ 
በአንድ ወቅት አንድ የሆነ ችግር አጋጥሞት ነበር፤ ለመሆኑ 
የገጠመው ችግር ምን ይሆን…ውስኪ ያልሆነን ነገር 
ውስኪ ነው እያሉ ለብዙዎች እያከፋፈሉ  ስለነበሩት 
አጭበርባሪዎች….እንዲሁም ደግሞ ከመፍትሔ ቢሆንዎ 
ገጽ ላይ አንዲት ግለሰብ ጓደኛዬ የወሰደውን ድንግልና 
ውለጂ እያለ ክፉኛ ያስጨንቀኛልና መላ በሉኝ ያለችበትን 
አስገራሚ ዘገባ እንደሚከተለው እናስታውሳችሁ።

 የጋዜጠኞች ማህበር ጉባኤ ውሳኔ 
አሳለፈ

(ኢ.ዜ.አ)- ክልሎች ከዋናው ማህበራቸው የሚወርድ 
መመሪያ ሳይጠብቁ በራሳቸው አቅም ሊፈጽሙዋቸው 
የሚገቡ ተግባራትን ለማከናወን የሚያስችል መመሪያ 
እንዲቀረጽ የኢትዮጵያ ጋዜጠኞች ማህበር የምክር ቤት 
ጉባኤ ወሰነ። 

ለሁለት ቀናት የቆየው የማህበሩ ምክር ቤት ጉባኤ 
እሁድ ሲጠናቀቀ ባወጣው መግለጫ እንደጠቆመው፤ 
ይህንኑ ተግባራዊ የሚያደርግ የማህበራት ጉዳይ ኮሚቴ 
በማዕከል ተቁቁሞ የግኑኙነት መመሪያና አጠቃላይ መርሀ 
ግብር ይነድፋል። 

ጉበኤው ባወጣው መግለጫ ቀደም ሲል ማዕከሉ 

ከክልሎች ጋር የነበረው የግንኙነት መስመር በውል 
ያልታወቀ፣ የሥራ ክፍሉም በግልጽ ያልተመለከተ 
እንደነበርና በዚህ ረገድ አያሌ ችግሮች መከሰታቸውን  
አውስቷል።  

(አዲስ ዘመን፣ የካቲት 19 ቀን 1989 
ዓ/ም)

           አየር መንገድ አሳሳቢ ችግር 
ውስጥ ነው

የኢትዮጵያ አየር መንገድ ፎከር ከተባለ የሆላንድ 
ኩባንያ አምስት አውሮፕላኖችን ለመግዛት ተዋውሎ 
እንደነበርና በአሁኑ ወቅት ኩባንያው ከስሮ በመዘጋቱ 
በቀብድ መልክ የተከፈለውን 7 ነጥብ ዘጠኝ ሚሊዮን 
የአሜሪካን ዶላር / ከ33 ነጥብ 8 ሚሊዮን ብር በላይ/ 
የማስመለሱ ተግባር አጣዳፊና አሳሳቢ መሆኑን የድርጅቱ 
ዋና ሥራ አስኪያጅ ገለጹ። 

ዶ/ር አህመድ ቀሎ የኢትዮጵያ አየር መንገድ 
ዋና ሥራ አስኪያጅ በጽ/ቤታቸው ለተገኘው ለፕሬስ 
ጋዜጠኞች ቡድን በሰጡት መግለጫ አየር መንገዱ ውሉን 
በሚፈጽምበት ጊዜ ጭምር ፎከር የፋይናንስ ቀውስ 
ውስጥ እንደገባ ያውቅ እንደነበር ገልጸው፤ ነገር ግን እዚህ 
ደረጃ ላይ ደርሶ ጨርሶ ይዘጋል ተብሎ እንዳልተገመተ 
አመልክተዋል። 

ዋና ሥራ አስኪያጁ እንደገለጹት፤ ለኢትዮጵያ አየር 
መንገድ ከኩባንያው ለመግዛት የተዋዋለው አምስት 
አውሮፕላኖች ዋጋ 87 ሚሊዮን ዶላር ነው።  ውሉ ሰፊ 
ሲሆን፤ የጥገና ማዕከል መስራት፣ 2 ሺ ሰላሳ የሚሆኑ 
የተለያዩ መለዋወጫዎችን መስራት፣ሥልጠና ማካሄድና 
የመሳሰሉትን የሚያካትት ነው።    

(አዲስ ዘመን፣ ሚያዚያ 27 ቀን 1988 
ዓ/ም)

 የመጀመሪያ ዙር የኃይል ማመንጫ 

ግንባታ እየተካሔደ ነው ተባለ
(ኢ.ዜ.አ)- የግልገል ጊቢ ሃይደሮ ኤሌክትሪክ 

ፕሮጀክት የመጀመሪያው ግንባታ ሲጠናቀቅ በአሁኑ 
ወቅት ስድስት የማመንጫ ጣቢያዎች የሚይዘውን 
340 ሜጋ ዋት የኤሌክትሪክ ኃይል ወደ 480 ከፍ 
እንደሚያደርግ የኢትዮጵያ ኤሌክትሪክና መብራት ኃይል 
ባለሥልጣን አስታወቀ። 

  ……….
እንደ ሥራ አስኪያጁ አባባል ከሆነ ፕሮጀክቱን 

በአዲስ መልክ ለማዋቀር ያስፈለገበት ምክንያት ቀደም 
ሲል ዓለም አቀፍ ተቀባይነት ባለው መንገድ ባለመዋቀሩና 
ባለፉት አስር አመታትም በተጓዳኝ ስራዎች ላይ ብቻ 
ሲያዘግም በመቆየቱ ነው።  

ዓለም አቀፍ ተቀባይነት የሌለው ዓይነቱ አወቃቀርም 
አስተዳደራዊ በደልንና ሙስናን ለማስወገድ ከማስቻሉም 
በላይ የጊዜ ብክነትንም እንደሚያስወግድ አስታውቀዋል። 

 (አዲስ ዘመን፣ ሚያዚያ 27 ቀን 1988 
ዓ/ም)

      ሐሰተኛ ውስኪ ሲያከፋፍሉ 
የተገኙ ተያዙ

የአዲስ አበባ መስተዳድር ፖሊስ ኮሚሽን የተለያዩ 
የአልኮል መጠጦችን የተወሰነ መጠን ካለው ውስኪ ጋር 
በመቀላቀል እውነተኛ ውስኪ አስመስለው እየቀመሙ 
በሽያጭ አከፋፍለዋል ያላቸውን ሶስት ሰዎች ሰሞኑን 
መያዙን አስታወቀ። 

በወረዳ 10 ቀበሌ 05 ውስጥ የግለሰብ ቤት 
ተከራይተው ይህንኑ ሐሰተኛ ውስኪ የሚሰሩት ሰዎች 
በቁጥጥር ስር ሊውሉ የቻሉት ለዞን አራት ፖሊስ ጽሕፈት 
ቤት በደረሰው የሰዎች ጥቆማ መሠረት እንደሆነ የኮሚሽኑ 
የሕዝብ ግኑኝነት ኃላፊ የመቶ አለቃ ያሬድ መለሰ 

ገልጠዋል። 
     ………………….
በወንጀሉ ተሳታፊ የሆኑት ግለሰቦች ከጋዜጠኞች 

ለቀረበላቸው ጥያቄ ሲመልሱ በዚህ ስራ ከተሰማሩ 
ሁለት ዓመት እንደሚሆናቸውና ይህንንም ምርታቸውን 
የሚያከፋፍሉት እዚህ አዲስ አበባ ለሚገኙ ደንበኞቻቸው 
መሆኑን ገልጠዋል። 

  (አዲስ ዘመን፣ ሚያዚያ 27 ቀን 1988 ዓ/ም)

ጓደኛዬ የወሰደውን ድንግልና ውለጂ 
እያለ ክፉኛ ያስጨንቀኛል

ጥያቄ - ለኔ የመጀመሪያ የምለው ጓደኛዬ ጋር 

ከተዋወቅን ሁለት አመት ሊሆነን ነው።  በእርግጥ 
ለመተዋወቅ ብዙ ጊዜ ጨርሶብናል። በዚህ ጊዜም 
“የሚዋደዱና የሚተማመኑ ጓደኞች ላይ ላዩን ይሄዳሉ” 
ስላለኝም አምኜው ሄድንበት።  በዚህም ጉዞ ያመኝ 
ነበር።  በዚህ መልኩ 6ወር ከቆየን በኋላ ልጃገረድ 
አይደለሽም ከሚልበት ደረጃ ላይ ደረስን።  እኔ 
እንኳንስ ለዚህ የሚያበቃኝን ስሞኛል የምለው ጓደኛ 
አልነበረኝም።  በጣም የባሰብኝ ደግሞ በትንሽ ነገር የተነሳ 
የሚያወርድብኝ የስድብ ናዳ ነው። ይልቁንም “አንቺ እኮ 
እንደዚህ ነሽ፣ እኔ ሕጻን ወይስ ምንም የማላውቅ መሐይም 
መሰልኩሽ? ልታታይኝ ነው? ያልተነካ ነው እንጂ የጠፋው 
ትርፍራፊማ ሞልቷል” እያለ በጠበጠኝ።  ከዚህ የተነሳ 
በጣም ተጨነቅሁ።       

           
ሰላም

 (አዲስ ዘመን፣ ሚያዚያ 16 ቀን 1988 
ዓ/ም)

በጋዜጣው ሪፖርተር

የእስራኤሉ ጠቅላይ ሚኒስትር ቤንያሚን ኔታንያሁ 
በጋዛ የሚደረገው መጠነ ሰፊ ጥቃት ሊቆም እንደሚችል 
ተናገሩ። 

ጠቅላይ ሚኒስትሩ ሀገራቸው በሰሜኑ በኩል 
ሄዝቦላ ለደቀነው የደህንነት ስጋት ምላሽ ለመስጠት 
በጋዛ የሚገኘውን ጦሯን ልትቀንስ እንደምትችል 
አስታውቀዋል። 

ጦርነቱ ከተጀመረ ወዲህ ለመጀመሪያ ጊዜ ቃለ 
መጠይቅ ያደረጉት ኔታንያሁ፤ ቻናል 14 ከተባለ 
የእስራኤል ቴሌቪዥን ጣቢያ ጋር ባደረጉት ቆይታ 
የጥቃቱን መጠን እንቀንሳለን ማለት ጦርነቱ አብቅቷል 
ማለት አይደለም ብለዋል። 

በጋዛ ሀማስን ሙሉ ለሙሉ እስከምናስወግድ እና 
ታጋቾችን እስከምናስመልስ ውጊያው ይቀጥላል ያሉት 
ጠቅላይ ሚኒስትሩ፤ በሰሜን ድንበር ላለው ስጋት 
መዘጋጀት በአሁኑ ወቅት ቅድሚያ የሚሰጠው ነው ሲሉ 
ገልጸዋል። 

ጠቅላይ ሚኒስትሩ ከሃማስ ጋር ታጋቾችን ለማስለቀቅ 
ከፊል ድርድር ለማድረግ ዝግጁ መሆናቸውን ገልጸው፤ 
በጦርነቱ መቀጠል ላይ ግን አሁንም አቋማቸውን 

እስራኤል በጋዛ የምታደርገውን መጠነ ሰፊ ዘመቻ ልታቆም 
እንደምትችል አስታወቀች

አለመቀየራቸውን ነው አስረግጠው የተናገሩት።  
እየሩሳሌ እና ቴል አቪቭን ጨምሮ በስምንት 

የእስራኤል ከተሞች ከፍተኛ ሰላማዊ ሰልፍ እና ሕዝባዊ 
ተቃውሞ እያስተናገዱ የሚገኙት ኔታንያሁ፤ ይህኛው 
ውሳኔያቸውም ነቀፌታን አስከትሎባቸዋል። 

የጠቅላይ ሚኒስትሩን ቃለ መጠይቅ ተከትሎ 
መግለጫ ያወጣው ሀማስ፤ ኔታንያሁ ለንግግር ፈቃደኛ 

አለመሆናቸውን እንዲሁም አሜሪካ ያቀረበችውን 
የተኩስ አቁም ስምምነትም ሆነ የጸጥታው ምክር ቤት 
ያጸደቀውን የውሳኔ ሃሳብ እንደማይቀበሉ ግልጽ ምላሽ 
የሰጡበት እንደሆነ ባወጣው መግለጫ ገልጿል። 

የታጋች ቤተሰቦች ማህበር በበኩሉ የኔታንያሁ 
አስተዳደር ታጋቾችን ከሀማስ እጅ ሳያስለቅቅ ከጋዛ ጦሩን 
የሚያስወጣ ከሆነ ትልቅ ሀገራዊ እና ወታደራዊ ውድቀት 
ማሳያ ነው ብሏል።  

የጥቅምት ሰባቱን ጥቃት ተከትሎ እስራኤል 
ወታደሮቿን ወደ ጋዛ ስታሰማራ ታጋቾችን ማስመለስ፣ 
ሀማስን ሙሉ ለሙሉ ማጥፋት እና ድጋሚ ከፍልስጤም 
ጥቃት እንደማይሰነዘር ማረጋገጥ የሚሉ አላማዎችን ይዞ 
እንደነበር ይታወሳል።  

የታጋች ቤተሰቦች ማህበር ባወጣው መግለጫ 
ታድያ “የስምንት ወራቱ ጦርነት ውጤት ምን እንደሆነ 
አስተዳደሩ ሊገልጽ ይገባል፤ ሀማስ አሁንም አልጠፋም 
ታጋቾችም ለስምንት ወራት በስቃይ ውስጥ ይገኛሉ፤ 
ስለዚህ ዘመቻው ያመጣውን ስኬት አስተዳደሩ 
እንዲመልስልን እንፈልጋለን” ነው ያለው።  

14 ሺህ የሀማስ ታጣቂዎችን መግደሉን ያስታወቀው 
የእስራኤል ጦር በበኩሉ፤ ሀማስን ሙሉ ለሙሉ ማጥፋት 

አይቻልም ሲል መናገሩ ይታወሳል። 
የጦሩ ቃል አቀባይ ሀማስ በሰዎች አእምሮ ውስጥ ያለ 

“አይዲዎሎጂ” ነው ሀማስን ማጥፋት ማለት ሙሉ የጋዛ 
ነዋሪዎችን ማጥፋት እንደማለት ነው በሚል ተናግረዋል።  
አክለውም “ከፍልስጤም ሊኖር የሚችል የጥቃት 
ስጋትን ሙሉ ለሙሉ ማስቀረት አይቻለም፤ የጥቅምት 
ሰባቱ አይነት ጥቃት እንዳይከሰት ማድረግ የምንችለው 
የተጠናከረ ዝግጅት እና ጥበቃ በማድረግ ብቻ ነው” 
ብለዋል። 

 በመከላከያ ጦሩ እና በኔታንያሁ አስተዳደር መካከል 
ያለው ጥቃት እየሰፋ ባለበት ቃል አቀባዩ አደረጉት 
የተባለው ንግግር በአስተዳደሩ ዘንድ ቁጣን አስነስቷል።  
የኔታንያሁ መንግሥት ለዚህ በሰጠው ምላሽም የሀማስ 
ወታደራዊ እና አስተዳደራዊ አቅም እስኪበታተን ድረስ 
ውጊያው ይቀጥላል ብሏል። 

ወደ ሰሜን ትኩረቴን አዞራለሁ ያለው የኔታንያሁ 
አስተዳደር፤ በድንበር አቅራቢያ የሚኖሩ በ10 ሺህዎች 
የሚቆጠሩ እስራኤላውያን ተፈናቃዮችን ወደ ቤታቸው 
መመለስ እና የድንበር ጥበቃውን ማጠናከር አላማው 
እንደሆነ ግልጽ አድርጓል ሲል የዘገበው አልዓይን ነው።

በጋዜጣው ሪፖርተር 

የዓለማችን ቀዳሚ ባለጸጋ የሆነው ኢለን መስክ ስታር 

ሊንክ የተሰኘ የቴክኖሎጂ ኩባንያ ያለው ሲሆን ይህ ተቋም 

ሳተላይቶችን ወደ ህዋ በማምጠቅ በበርካታ ዓለማችን 

ሀገራት የኢንተርኔት አገልግሎት በመስጠት ላይ ይገኛል። 

አሁን ደግሞ ስታር ሊንክ ሚኒ የተሰኘች አነስተኛ 

በየትኛውም ቦታ ከሳተላይት ኢንተርኔት የምትስብ አነስተኛ ቁስ ተሠራች
የኢንተርኔት ኔትወርክ መሳቢያ ቁስ ለገበያ ማቅረቡን 

አስታውቋል። 

የድርጅቱ መስራች ኢለን መስክ በኤክስ አካውንቱ እንዳለው 

በእንቅስቃሴ ላይ ያሉ ሰዎች በቀላሉ ኢንተርኔት አገልግሎት 

እንዲያገኙ የምታስችል ቁስ ሰርተናል ብሏል። 

ይህች ቁስ የላፕቶፕ ኮምፒውተር ያክል ክብደት አላት የተባለ 

ሲሆን ፤በአምስት ደቂቃ ውስጥ ማብራት እና ለአገልግሎት 

ዝግጁ ማድረግም እንደሚቻል ተገልጿል። 

በተለይም በጉዞ ላይ ያሉ መንገደኞች፣ ባህረኞች እና 

ከከተሞች ርቀው በገጠራማ አካባቢዎች የሚኖሩ ሰዎች 

ዋነኛ ምርጫ ትሆናለች ተብሏል። 

በቻርጅ ትሰራለች የተባለችው ይህች አነስተኛ ቁስ 

በአውሮፕላን ላይ ረጅም በረራ የሚያደርጉ መንገደኞች 

ይህችን ቁስ በማብራት አገልግሎቱን ማግኘት እንደሚችሉም 

ተገልጿል። 

ይህች የኢንተርኔት ኔትወርክ መፈለጊያ ቁስ በአንድ 

ጊዜ ቻርጅ ለረጅም ጊዜ አገልግሎት ትሰጣለች የተባለች 

ሲሆን፤ በሰከንድ 100 ሜጋ ባይት ኢንተርኔት አገልግሎት 

እንደምትሰጥ ኢለን መስክ አስታውቋል። 

አዲሷ የስታርሊንክ ተንቀሳቃሽ የኢንተርኔት 

አገልግሎት ቁስ በ600 ዶላር ለገበያ ቀርባለች ተብሏል። 

ቤንያሚን ኔታንያሁ

ስፖርት
አለማየሁ ግዛው

ጠንካራና ተፎካካሪ ክለቦች መኖራቸው ውጤታማ 
ብሄራዊ ቡድንን ለመገንባት ከፍተኛ አስተዋጽኦ 
እንዳለው አያጠያይቅም።  እንደ የስፖርቱ ሁኔታ 
ክለቦች የሚወዳደሩበትን ሊጎች እና ቻምፒዮናዎች 
ማጠናከር ስፖርቱን ከማሳደግ አልፎ ሀገርን ማስጠራት 
እንደሚያስችል በተግባር ምስክር ከሆኑት መካከል 
የኢትዮጵያ እጅ ኳስ ፌዴሬሽን ተጠቃሽ ነው።  በቅርቡ 
ኢትዮጵያ ባስተናገደችው የዞን 5 የወጣቶች እጅ ኳስ 
ቻምፒዮና ብሄራዊ ቡድኑ የዋንጫና የደረጃ ባለቤት ሆኖ 
ውድድሩን መፈጸሙ ደግሞ ለዚህ ጥሩ ማሳያ ነው።  

በሀገር አቀፍ ደረጃ ተቀዛቅዞ የቆየውን ስፖርት 
እንዲነቃቃ ለማድረግ ፌዴሬሽኑ ፕሪምየር ሊግ ማስጀመሩ 
ክለቦችን ከማጠናከር አልፎ ተፎካካሪ ቡድንን መገንባት 
ተችሏል።  በዚህም ኢትዮጵያ የወጣቶች ቻምፒዮና 
ባካሄደችበት ማግስት  የአፍሪካ እጅ ኳስ ቻምፒዮናን 
ለማዘጋጀት በድጋሚ እድሉን እንድታገኝ፤ ከሊጉ ጠንካራ 
ክለቦች የሚመረጡ ተጫዋቾችም ዓለም አቀፍ የውደድር 
ልምድ እንዲያገኙ ያደርጋል።  ለምርጥ ብሄራዊ ቡድን 
መሰረት የሆነውና ዓመቱን ሙሉ በከፍተኛ ፉክክር 
ሲካሄድ የቆየው ፕሪምየር ሊጉ ከሰሞኑ የተጠናቀቀ ሲሆን፤  
ቂርቆስ ክፍለ ከተማም በድጋሚ ቻምፒዮን መሆኑን 
አረጋግጧል።  በሶስት የተለያዩ ከተሞች ሲደረግ ቆይቶ 
ፍጻሜውን ያገኘው ውድድር አስር ክለቦችን አፋልሟል። 

ሊጉ 8 ዓመታትን ሲያስቆጥር የተሻሉ 
እንቅስቃሴዎችንና ጠንካራ ፉክክሮችን በማስተናገድ 
እየተጠናከረ መሆኑ እርግጥ ነው።  በሀዋሳ እና ድሬዳዋ 
ከተሞች ውድድሮችን በማካሄድ በአዲስ አበባ አሸናፊው 
ክለብ ተለይቷል።  በ18 ሳምንታት 90 ጨዋታዎችን 
በማድረግ ማራኪና የተመልካችን ቀልብ በሳበው ፉክክር 
ቂርቆስ ክፍለ ከተማ በበላይነት ሊጉን በተከታታይ 

ቂርቆስ ክፍለ ከተማ በድጋሚ የኢትዮጵያ እጅ ኳስ ፕሪሚየር ሊግ ዋንጫን አነሳ

ዓመታት በማንሳት ታሪክ መጻፉን ቀጥሏል።  ከስምንቱ 
ዓመት የፕሪምየር ሊግ ዋንጫዎች አምስቱን በማንሳት 
ጠንካራና ተፎካካሪ ክለብ እንደሆነም አስመስክሯል።  

ክፍለ ከተማው በድጋሚ ባለድል የሆነው 
ከተፎካካሪዎቹ መቐለ 70 እንደርታ እና ኦሜድላ ጋር 
እልህ አስጨራሽ ፉክክር በማድረግም ነው።  በሊጉ 
ባከናወናቸው ጨዋታዎች 32 ነጥቦችን በመሰብሰብ 
ዋንጫውን ሲወስድ፣ መቐለ 70 እንደርታ 29 ነጥብ፤ 
ኦሜድላ ደግሞ በ28 ነጥብ ተከታዮቹን ደረጃዎች በመያዝ 
አጠናቀዋል።  የሊጉን መጠናቀቅ ተከትሎ ተሳታፊ ክለቦች 
የተሳትፎ የምስክር ወረቀት የተበረከተላቸው ሲሆን፤ 
ከአንደኛ እስከ ሶስተኛ ደረጃን በመያዝ ላጠናቀቁት ደግሞ 
እንደየ ደረጃቸው ሜዳሊያና የዋንጫ ሽልማት ተሰጥቷል።  
ቂርቆስ ክፍለ ከተማ ፕሪምየር ሊጉን በማሸነፉ የዋንጫ 

ተሸላሚ ሲሆን ባህርዳር ከነማ የጸባይ ዋንጫውን 
ወስዷል።  

ሊጉ በርካታ ክለቦች የሚካፈሉበትና በድምቀት 
የሚካሄድ ቢሆንም ከስፖርታዊ ጨዋነት ጋር ተያይዞ 
የሚከሰቱ ችግሮች ግን መስተዋላቸው አልቀረም።  
ፌዴሬሽኑም ይሄንኑ በማመን ችግሩ በስፋትና በተደጋጋሚ 
የሚከሰት በመሆኑ ለማረም ቅጣቶችን እያስተላለፈ 
ቢሆንም ለውጥ አልታየም።  በቀጣይም የስፖርታዊ 
ጨዋነት ጉድለትን የሚያሳዩ አሰልጣኞችና ተጫዋቾችን 
መምከር እና አስተማሪ እርምጃን መውሰድ ላይ መሰራት 
እንዳለበት ገልጿል።  ኢትዮጵያ አህጉር አቀፉን ውድድር 
በድጋሚ የማስተናገድ እድል ከማግኘቷ ጋር ተያይዞ 
የምትገነባው ጠንካራ ቡድን በስፖርታዊነት ጨዋነት 
የታነጸ ሊሆንና ይህም ከወዲሁ ሊታሰብበት እንደሚገባ 

ግልጽ ነው።   
ቻምፒዮናው በቀጣይ ዓመት (2017 ዓ·ም) ጥቅምት 

ወር የሚካሄድ ሲሆን፤ እንደቀደሙት ውድድሮች 
ውጤታማ ለመሆን ከወዲሁ ጠንካራ ዝግጅት 
እንደሚደረግ በፌዴሬሽኑ ተጠቁሟል።  የፌዴሬሽኑ 
ፕሬዚዳንት ፍትህ  ወልደሰንበት (ዶክተር) ኢትዮጵያ 
ከፕሪምየር ሊግ ካገኘችው ሰፊ ልምድ በመነሳት በብሔራዊ 
ቡድን የተመዘገበው ውጤት  እንዳስደሰታቸው 
ይጠቅሳሉ።  ውጤቱ በትንሽ ድጋፍ የተገኘ በመሆኑ 
ለቀጣዩ ውድድር ጠንካራና ውጤታማ ብሔራዊ ቡድን 
ለማዘጋጀት ድጋፍ መደረግ አለበት።  ኢትዮጵያ የአፍሪካ 
ቻምፒዮናን ለማስተናግድ  በድጋሚ እድል ያገኘችው 
በወጣቶች ውድድር ባሳየችው ጥሩ መስተንግዶ ነው። 

በሊጉ መዝጊያ ላይ በመገኘት መልዕክታቸውን 
ያስተላለፉት የኢፌዴሪ ባህልና ስፖርት ሚኒስቴር 
የስፖርት ዘርፍ ሚኒስትር ዴኤታ አምባሳደር መስፍን 
ቸርነትም ይሄንኑ የሚያጠናክር ሃሳብን አንጸባርቀዋል።  
የእጅ ኳስ ስፖርት ከዚህ ቀደም የሚወደድ እና የሚዘወተር 
ቢሆንም በነበሩት ሁኔታዎች ማደግ አልቻለም።  
ፌዴሬሽኑ ስፖርቱን እያነቃቃና ለውጦችን እያመጣ 
ሲሆን፤ ጠንካራ ብሔራዊ ቡድን እንዲኖር በጋራ መስራት 
ያስፈልጋል።  ሥራዎችን በተገቢው መልኩ እያከናወነ 
ሕጋዊ ፍቃድ ለማግኘት እየተንቀሳቀሰ የሚገኝ ፌዴሬሽን 
በመሆኑ ይህንኑ አጠናክሮ መቀጠል ተገቢ ነው።    

ፌዴሬሽኑ የዞን 5 የእጅ ኳስ ቻምፒዮና በማዘጋጀት፣ 
የሀገርን ገጽታ በመገንባትና ተወዳድሮ ውጤታማ በመሆኑ 
ሚኒስቴር መስሪያ ቤቱ እንደሚያበረታታም ሚኒስትር 
ዴኤታው አክለዋል።  ባሳየው የአዘጋጅነትና በብሔራዊ 
ቡድኑ ውጤት በመተማመን የአፍሪካ እጅ ኳስ ፌዴሬሽን 
ለሰጠው የማዘጋጀት እድል ተገቢውን ድጋፍ በማድረግና 
በስኬታማነቱ ላይም በጋራ ይሰራል።  ለዚህም ቀድሞ 
እቅድ በመያዝና ጠንካራ ብሔራዊ ቡድንን በማዘጋጅት 
ውጤት ለማምጣት ጥረት እንደሚደረግም ጠቁመዋል።

ቂርቆስ ክፍለ ከተማ እጅ ኳስ ክለብ ለአምስተኛ ጊዜ የሊጉ ቻምፒዮን ሆኗል

በከሳሽ እነ አቶ ወንዴ መንግስቱ እና በተከሳሽ አቶ እዮብ 
ታደሰ መካከል ስላለው የፍታብሔር ክስ ጉዳይ ተከሳሽ 
ለ25/10/2016ዓ.ም ለሆነው ቀጠሮ በ4፡00 ሰዓት የፌ/መ/
ደ/ፍ/ቤት ለሚ ኩራ ምድብ 8ኛ ፍታብሄር ችሎት እንዲቀርቡ 
ፍ/ቤቱ አዟል፡፡

የፌዴራል የመጀመሪያ ደረጃ ፍ/ቤት

በከሳሽ/አመልካች፡- አቶ ሽመልስ ዲባባ ዳቢ እና 
በተከሳሽ/ተጠሪ፡- ወ/ሮ ጌጤ ደሳለኝ ቱምቻ መካከል 
በፌ/መ/ደ/ፍ/ቤት አቃ/ቃ ምድብ 6ኛ ፍ/ብ ችሎት 
ባለው ክርክር ጉዳይ ተከሳሽ/ ተጠሪ በ25/10/2016 ዓ.ም 
በ3፡30 ሰዓት ስላለው ቀጠሮ በችሎት እንዲቀርቡ ፍ/
ቤቱ አዟል፡፡

የፌዴራል የመጀመሪያ ደረጃ ፍ/ቤት

ከሳሽ አቶ ደረጀ ታደሰ ተከሳሽ አቶ ፀጋዬ ተካ  ተከሳሽ 
ሰኔ 27 ቀን 2016 ዓ.ም በ3፡30 በአዲስ አበባ ከተማ 
የመጀመሪያ ደረጀ ፍ/ቤት አራዳ ምድብ ችሎት 4ኛ 
ችሎት እንዲቀርቡ ታዟል፡፡

የአዲስ አበባ ከተማ የመጀመሪያ ደረጃ 
ፍ/ቤት የአራዳ ምድብ ችሎት

በከሳሽ አቶ አሸናፊ አስራት እና በተከሳሽ አቶ ፋሪስ 
ሙዘይን መካከል ስላለው የአፈፃፀም ክስ ጉዳይ ተከሳሽ 
ለ20/10/2016ዓ.ም ለሆነው ቀጠሮ በ8፡00 ሰዓት የ/መ/
ደ/ፍ/ቤት ለሚ ኩራ ምድብ 1ኛ ችሎት እንዲቀርቡ ፍ/ቤቱ 

አዟል፡፡

በአዲስ ከተማ የመ/ደ/ፍ/ቤት 
የለሚ ኩራ ም/ችሎት

በከሳሽ/አመልካች፡- አቶ አስፋው ወልዴ ሌንጫ እና 
በተከሳሽ/ተጠሪ፡- ወ/ሮ ነፃነት ሀይሌ  መካከል በፌ/መ/ደ/ፍ/
ቤት አቃ/ቃ ምድብ 3ኛ ቤተሰብ ችሎት ባለው ክርክር ጉዳይ 
ተከሳሽ/ ተጠሪ በ25/10/2016 ዓ.ም በ3፡45 ሰዓት ስላለው 
ቀጠሮ በችሎት እንዲቀርቡ ፍ/ቤቱ አዟል፡፡

የፌዴራል የመጀመሪያ ደረጃ ፍ/ቤት

በአመልካች ብርቱካን መኮንን እና በተጠሪ አቶ አለነ ወርቄ 
መካከል ባለው የፍ/ብሄር ክርክር ጉዳይ ተከሳሽ በቀን 
02/11/2016ዓ.ም በ8፡00 ሰዓት ላለው  ቀጠሮ በፌ/መ/ደ/ፍ/
ቤት ን/ስ/ላ ምድብ 8ኛ  ፍ/ብሄር ችሎት እንዲቀርቡ ፍ/ቤቱ 
አዟል፡፡ በቀጠሮ ቀን ባይቀርቡ በሌሉበት ፍርድ እንዲሰጥ 
ፍ/ቤቱ አዟል፡፡

የፌዴራል የመጀመሪያ ደረጃ ፍ/ቤት

አመልካች አቶ ጎመዥ ደምሴ ተጠሪ አቶ ማሪዮ አበባየሁ  
ተጠሪ በአድራሻቸው ተፈልገው ሊገኙ ስላልቻሉ 
ለ21/10/2016 ዓ.ም ከጠዋቱ 4፡00 ሰዓት በፌ/መ/ደ/ፍ/
ቤት ን/ስ/ላ/ምድብ 2ኛ ፍ/ብ/ችሎት እንዲቀርቡ ፍ/ቤቱ 
አዟል፡፡ 

የፌዴራል የመጀመሪያ ደረጃ ፍ/ቤት 

አመልካች ብሌን ይበቃል ተጠሪ አቶ ታከለ ካሳሁን ላይ 
የመጥፋት ውሳኔ እንዲሰጣቸው አቤቱታ አቅርበዋል፡፡  
ስለሆነም ተጠሪ ካሉ ወይም ያሉበትን የሚያውቅ ሰው ካለ 
5/11/2016 ዓ.ም ጠዋት 3፡30 ሰዓት በአዲስ አበባ ከተማ 
የመጀ/ደ/ፍ/ቤት አራዳ ምድብ ችሎት እንዲቀርቡ ታዟል፡፡ 

 በአዲስ አበባ ከተማ የመጀመሪያ ደረጃ ፍ/ቤት 
አራዳ ምድብ ችሎት

አመልካች ወ/ሮ በህርያ አህመድ ተጠሪ አቶ አህመድ ጣህር 
ላይ መጥፋት ውሳኔ እንዲሰጣቸው አቤቱታ አቅርበዋል:: 
ስለሆነም ተጠሪ ካሉ ወይም ያሉበትን የሚያውቅ   ሰው ካለ 
5/11/2016 ዓ.ም ጠዋት 4፡30 ሰዓት በአዲስ አበባ ከተማ 
የመጀ/ደ/ፍ/ቤት አራዳ ምድብ ችሎት እንዲቀርቡ ታዟል:: 

በአዲስ አበባ ከተማ የመጀመሪያ ደረጃ ፍ/ቤት 

የአራዳ ምድብ ችሎት 

በአመልካች ወ/ሪት ቅድስት በረከት የእናት ስም ለውጥ ክርክር ጉዳይ 
የአመልካች እናት ወ/ሮ ጉዝጉዝ ሞላ የሚለው ተቀይሮ ወ/ሮ ሸዋዬ ሀይሉ 
እንዳባልልኝ ሲሉ በጠየቁት ዳኝነት ላይ በጉዳይ ላይ ይገባኛል ወይንም 
ጥቅሜ ይነካል የሚል አካል ካለ ለ28/10/2016 ዓ.ም በሀዋሳ ከተማ 
የመጀመሪያ ደረጃ ፍ/ቤት ከረፋዱ 4፡00 ሰዓት ለሆነው ቀጠሮ ቀርቦ 
እንዲከራከር በማለት ፍ/ቤቱ አዟል፡፡ 

 በሲ/ብ/ክ/መንግሥት የሀዋሳ ከተማ አሰ/የመ/ደ/ፍ/ቤት

ንብረትነቱ ዩናስ ሞሌ ታኦ የሆነ የሽከርካሪ ዓይነት የሕዝብ የሠሌዳ 
ቁጥር 3-60207- ኦሮ የሆነ  ሠሌዳ ጠፋብኝ ብለው በ29/09/2016 
ዓ.ም አመልክተዋል፡፡ ስለዚህ ሠሌዳውን ወድቆ ያገኘ ወይም 
በሌላ ምክንያት የያዘ እስከ 15 ቀናት ውስጥ ባይመለስ ለአመልካቹ 
ተለዋጭ ሠሌዳ የምንሰጥ መሆኑን እንገልጻለን፡፡ 

የምዕራብ ወለጋ ዞን ትራንስፖርት ኤጀንሲ 

በአመልኮች ወ/ሮ ሺብሬ ብሊሳ እና በተጠሪ አቶ አለማየሁ 
ባዩ መካከል ስላለው የባል እና ሚስት ክርክር አስመልክቶ 
የቡራዩ ክ/ከተማ ወረዳ ፍርድ ቤት በ13/10/2016 በዋለው 
ችሎት የሰጠውን ትዕዛዝ  መሰረት ተጠሪ አቶ አለማየሁ 
ባዩ  ለቀጠሮው ቀን   ለ24/10/2016 4፡00 ሰዓት በቡራዩ ክ/
ከተማ ወረዳ ፍ/ቤት  እንዲቀርቡ ሲል ፍ/ቤቱ አዟል፡፡ 

በሸገር ከተማ ከፍተኛ ፍ/ቤት የቡራዩ 
ክ/ከተማ ወረዳ ፍ/ቤት

ሲዳማ ክልል

ኦሮሚያ ክልል

አዲስ አበባ አስተዳደር 

